
INWI NI RI NDI NNYI UYU?

 Ndi matsheloni avhuḓi, khonani. Ndi vhona itshi tshi
tshikhala tsha vhuḓi tsha u vha fhano kha tshino tshivhidzo.

Huno ndi takalela na dzina ḽatsho. Tshi vhidzwa “Dzina ḽa Yesu.”
Ndi a takalela izwo. Huno ndi—ndi elekanya uri heḽo ndi—heḽo
ndi…Heḽo ndi Dzina ḽe nda rengululwa ngaḽo, Dzina ḽi funeaho
ḽaMurena Yesu. Huno zwenezwo u vha fhano na khonani dzanga
dza vhuḓi, ro kuvhangana fhano kha ino Swondaha ya vhuḓi,
henefha Phoenix. A thi ḓivhi huṅwe fhethu hune ndi nga vha ndi
hone, nnḓani hamusi huVhugalani na inwi noṱhe. Huno hoyo ndi
mushumomuhulu une ro u lavhelela ḽiṅwe ḓuvha.
2 Huno ndi na mushumo wa vhalwadze, uri vha ḓe hafha,
ṋamusi. Huno ndo vha ndi tshi khou amba na Mukomana
Outlaw, khonani yanga ya u luga, huno o—o nthamba zwa vhuḓi
uri ndi—ndi bvelele. Huno vhashumeli vhoṱhe hafha Phoenix vho
vha vha vhuḓi kha nṋe.
3 Ndi a mangala tshiṅwe tshifhinga uri ndi ngani ndo
pfulutshela ngei Tucson. Ndo no dzula afho lwa miṅwaha
miraru, huno a thi athu u rambiwa kha phuḽuphithi na nthihi.
Ngauralo ndi a kholwa uri ndo…ndi khou sokou teya u
ita zwanga—u dala hanga nṱha hafha Tucson…kana hafha
Phoenix, hune nda pfa ndo ṱanganedzeya. Zwo luga, khaṅwe vha
ḓo nnḓowela…Ni a ḓivha, no rera afho fhasi vhuṅwe vhusiku,
nahone nda rera awara tharu; ngazwo vha so ngo nkhumbela uri
ndi vhuye murahu.
4 Fhedzi ndo vha na tsho raloho—tshipfi mbiluni yanga tsha
Mudzimu na vhathu Vhawe. Huno ndi a ongolowa nga maanḓa,
nahone ndi—ndi khou ofha uri ndi khou ya u siya tshiṅwe
tshithu na u sa dzhenesa ngomu lwo eḓanaho, nahone ndo vheya
milaedza i yelaho kha miraru kana miṋa kha muthihi. Ngauralo
ndi pika zwavhukuma…kha vhoinwi vhathu vhe na vha ni fhasi
ngeyi, ndi humbela pfarelo kha u ni fareledza lwa tshifhinga
tshilapfu. Ndo vha ndi so ngo fanela u ita izwo.
5 Huno ndo takala nga maanḓa ano matsheloni u vha fhano
na Mukomana Carl Williams, na Jimmy muṱuku hafha, na
tshigwada tsha vhuimbeleli, na khonani yanga vharathu vha
Mosley; vhonani Brad, Mukomana John Sharrit, na khonani
nnzhi dzanga; Mukomana Pat Tyler, hafha, u bva nṱha ngei
Kentucky, na—na—na khonani dziṅwe nnzhi u tou itela u tou
kuvhangana kha ino—ino khuvhangano ano matsheloni. Ni a
vhona, ndo vhona vhunzhi ha khonani dzanga dza Tucson na
vhaṅwe, vho dzula afha.
6 Ndi khou elekanya nga ha ḽiṅwe ḓuvha musi izwi zwoṱhe
zwo fhela, zwenezwo ri ḓo kuvhangana hune ra ḓo…a ri nga

ralo…ri—a ri nga vhuyi ra ima u thetshelesa nyimbo idzi dza
vhuḓi, ni a vhona. Ndi kha ḓi tou bva u vhona zwa uri murwa
waMukomanaWilliam, o dzulaho murahu afho, o ṋeya vhuṱanzi
vhuṅwe vhusiku fhasi ngei Ramada Inn. Huno ndi elekanya uri u
tou vha tsini na maga a rathi nga u lapfa. Fhedzi ndi a ni vhudza,
murahu ha vhuṱanzi, ndi a tenda uri o vha o lapfa maga a fumi.
U ḓi tou vha…Ndi livhuwa zwihulu zwe mutukana a amba,
vhuṱanzi havhuḓi hani.
7 Musi ndi tshi pfa avha vhaṱuku vha tshi ṱanziela nga ha
lutendo lwavho lwo vhewaho kha Kristo…Huno nṋe—nṋe ndi
khou kalaha, huno ndi…ḽiṅwe ḓuvha ndi khou teya u—u—u
litsha nahone nda ya Hayani. Huno ndi tshi vhona avha vhaṱuku
vha tshi bvelela kha o lugaho, nahone vha tshi ḓilugisela u bvela
phanḓa he nda guma…Huno heyo ndi nḓila ine ra zwi ita ngayo.
Heyo ndi yone nḓila ine vhutshilo ha ṋetshedzwa ngayo. Uri
ri…muṅwemurafho u ḓo takuwa…huno khotsi namme. Huno
vha alusa vhaṱuku vhavho, huno vha vha vhona vha tshi dzea;
huno vhaḓuhulu vha bvelela. Huno nga murahunyana, Baba na
Mme vha humela buseni. Huno zwenezwo, nga itsho tshifhinga,
vhana zwenezwo vho lugela hafhu u vha na vhaḓuhulu; huno
zwenezwo, vha tsa fhasi. Fhedzi hu ḓo vha na khulu, mvuwo ya
vhoṱhe ḽiṅwe ḽa ayamaḓuvha. Roṱhe ri ḓo vhidzwaVhuhoneni ha
Mudzimu uri ri fhindulele zwe ra ita nga zwe Mudzimu a ri ṋeya
zwone: Yesu Kristo. Huno ngauralo, ndo takala zwihulu u ḓivha
uri ndo tshila kha uno murafho na itsho tshigwada tsha vhathu
tsha u luga, tshi re hone u mona na shango, tshe nda ṱangana
natsho. Ndi—ndi tou—tou livhuwa Mudzimu. Huno ḽiṅwe ḓuvha
musi ndi tshi ḓo vhidzwa, zwo luga, ndi ḓo—ndi ḓo teya u ya u
ṱangana na mishumo ye nda ita. Ndi khou ṱoḓa yoṱhe i tshi vha
u itela vhugala na khuliso ya Mudzimu.
8 Hu na zwithu zwinzhi sa zwe nṋe…ri khou swika kha
Ṅwaha Muswa une nda—nda tama uri ngavhe ndi tshi kona—
kona u hangwa nga hawo, fhedzi ndi a ḓivha uri ndo zwi bula
sa zwo khakheyaho Khae nahone—nahone O zwi vheya kha
Lwanzhe lwa Khangwa, nahone Ha tsho ḓo dovha a zwi elelwa.
Zwino vhonani, a ro ngo itwa nga heyo nḓila, ri ḓo dzulela
u elelwa. Ri nga hangwelana, fhedzi ri—ri nga si hangwe nga
hazwo ngauri ri tou vha—ri tou vha—ro itwa lwo fhambanaho.
Fhedzi Mudzimu u ya kona u zwi hangwela na u zwi hangwa.
A nga sokou zwi phumula sa vhunga a zwi ngo vhuya zwa vha
hone. Ni a vhona? Ngauri U ya kona u swikelela kha Lwanzhe
lwa Khangwa, fhedzi a ri koni. Itanu zwi elekanya, uri Mudzimu
ha vhuyi a kona u zwi elelwa uri ro tshinya. Elekanyani nga izwo!
Tshigwada tsha vhuimbeleli, inwi sambi ḽiṱuku,mini-ha arali…
mini-ha nga izwo? Mudzimu ha koni u elelwa uri ro vhuya ra
tshinya. Ni a vhona, U ya kona u hangwa zwoṱhe, nahone zwi
si vhuye zwa ḓiswa kha muhumbulo hafhu. Naa izwo zwi nga si
vhe tshiṅwe tshithu?

9 Hafha a si fhethu ha u swaswela. A thi tendi kha uho u
tamba kana u swaswa kha…Zwi nkhumbudza nga ha yone—
yone khonani yanga. O ṱuwa a ya Vhugalani zwino. Fhedzi
o—o mmbudza tshiṱori tshiṱuku tshiṅwe tshifhinga, nga ha
vhone—vhone vhafunani vho pfulutshelaho ḓoroboni nahone…
u bva kha shango. Huno vho vha vha na…Havha vhafunani
vhaswa vho vha vha na khotsi wa mukalaha, nahone o vha a
na mafulofulo mahulu u itela Mudzimu. Ngauralo mufumakadzi
muṱuku (havho vho vha vha khotsi awe) vhone…ngauralo a
dzhena kha vhaṅwe vhathu vha mikhuvha. Ni a ḓivha, hune na
vha na hedzi tshaka dzoṱhe dza vhuḓimvumvusi ha mikhuvha.
Huno ngauralo, o vha a tshi khou ya u vha na luṅwe lushaka lwa
u ḓimvumvusa nga heḽo ḓuvha hayani hawe.

10 Huno—huno vhawe—baba vhawe, murahu ha musi vha tshi
ḽa tshiswiṱulo tshavho, ngani vha—vha dzhiya Bivhili huno vha
ya lufherani huno vha thoma u vhalanyana. Huno vha I vheya
fhasi, nahone vha lila, na u huwelela, na u tzhema, na u isa
phanḓa, huno vha takuwa nahone vha ambara mangilasi avho
nahone vha vhala hafhu. Zwenezwo vha wana tshiṅwe tshithu,
nahone a vheya fhasi mangilasi awe nahone a thoma u lila na
u huwelela. A ri, “Hezwo zwi ḓo thithisa ḓikiṱa ḽanga ngauralo
ndi—ndi—ndi khou teya u…ndi khou teya u ita tshiṅwe tshithu
na Baba vhanga, nahone a thi ḓivhi uri ndi ite mini.” Ngauralo
a tsheya uri a gonye nṱha zwiṱepisi, nahone a swike—nṱha
henefho—henefho fhethu.

11 Huno—huno a thoma u elekanya, “Zwo luga zwino, ndi nga
si mu ṋeye Bivhili yawe, ngauri u ḓo ita tshithu tshi fanaho
nṱha hafho.” Ngauralo a sokou mu ṋetshedza Ḓivhashango ya
kale, nahone a mu rumela nṱha hafho. A ri, “Baba, lavhelesa kha
zwifanyiso umona na shango na zwiṅwemusi ri na ḓikiṱa.”Huno
a ri, “Ri nga si lenge. Ri ḓo—ri ḓo tsa…U tse nga murahu ha
tshikhalanyana.” A ri, “Ndi a zwi ḓivha uri a u ṱoḓi u vha hune
havha vhasadzi vhoṱhe vha vha hone.”

12 A ri, “Hai, izwo zwoṱhe zwo luga, mufuṅwa. Ndi ḓo—ndi ḓo
gonya nṱha.”

13 Ngauralo vha…A vha lugisela tshedza na fhethu huṱuku.
Huno a elekanya, “Zwo luga, izwo—izwo zwo ḽidzudzanya.
Zwino, vha ḓo sokou lavhelesa kha zwifanyiso nahone vha
vhala-nyana yone—yone ḓivhashango, nahone zwenezwo…
nahone nga murahunyana vha tsela fhasi. Huno zwoṱhe zwi
ḓo luga.”

14 Ngauralo nga tshifhinga tsha musi vha tshi swika vhukati
ha u ṅwa dzi lemonade dzavho dza tshirulwane, ni a ḓivha,
nahone vho fara ḓikiṱa ḽavho…Ho vha hu nga murahu ha
tshikhalanyana, nnḓu ya thoma u dzinginyeya, huno mukalaha
a thoma u gidima nṱha na fhasi a tshi khou tzhemelela na u

thamuwa. Huno—huno a elekanya, “Ho iteya mini khae? O vha a
si na Bivhili nṱha hafho. Hezwo…Anga vha owanaBivhili.”
15 Ngauralo a gidima a gonya zwiṱepisi, huno a ri, “Baba!” A ri,
“Heyo a si Bivhili ine vha khou vhala. Heyo ndiḒivhashango.”
16 A ri, “Ndi a zwi ḓivha, mufuṅwa. Ndi a zwi ḓivha! Fhedzi”
a ri, “u a ḓivha, ḽiṅwe ḓuvha ndo vha ndi tshi khou vhala kha
Bivhili he Yesu a ri O vheya zwivhi zwashu kha Lwanzhe lwa
Khangwo, ni a vhona, nahone ha tsha ḓo dovha a zwi elelwa.
Huno ndo vha ndi tshi khou vhala hafha he vha ri a vha koni
u wana na he lwanzhe lwa thoma hone huṅwe fhethu, kha
Ḓivhashango.” A ri, “Itanu elekanya, vha kha ḓiisa phanḓa.”
17 Hezwo zwo vha zwi tshi khou mu takadza. Ngauralo ni nga
wana Mudzimu hoṱhe hoṱhe hune na lavhelesa. Ni a vhona, arali
na nga tou lavhelesa u mona, tshiṅwe na tshiṅwe tshi ḓo Mu
ambela.
18 Zwino ngoho, zwavhukuma, ndo—ndo vhudza Mukomana
Outlaw, “Ndi ḓo amba nga mini ano matsheloni? Naa wo amba
mulaedza wau wa Khushumusi?”

A ri, “Ee.”
Nda ri, “Mulaedza wauwaṄwahaMuswa?”
“Hai.”

19 Ngauralo, ndi na dziṅwe tsumbo hafha dzine arali nda
rambiwa huṅwe fhethu, ndi khou ya u amba Mulaedza wa
Ṅwaha Muswa. Ndo elekanya uri ndi ḓo sia Mukomana Outlaw
u itela wawe, vhege i tevhelaho.
20 Ngauralo ndo elekanya uri ndi ḓo amba nga thero ṱhukhu
hafha ine i nga ri fareledza lwa miniti miṱuku, Murena vha tshi
funa. Huno ri fulufhela uri Vha ḓo ri shudufhadza. Ndi khou
ṱoḓa u livhuwa Mukomana Outlaw na tshivhidzo hafha, nga u
nthamba uri ndi ambe hafha. Huno ndi…Vhunga Mukomana
Outlaw o ri, uri “vhukonani hashu a vhu athu u vhuya ha
dudedzwa,” fhedzi tshilidzi tsha Mudzimu tsho ri tsireledza lwa
heyi miṅwaha yoṱhe. Hetshi ndi tshivhidzo tsha u thoma tshe
tsha nthamba, nahone tshine nda ḓa khatsho, tsho vha tshi
Phoenix.
21 Ndi a ḓivha…ndi a tenda uri ndo lavhelesa kha Mukomana
Trow, hafha. A thi na vhuṱanzi…o dzula phanḓa. Naa izwo ndi
zwone, Mukomana Trow? ndi a tenda uri o vha a hone tshiḽa
tshifhinga. Ndi na zwiṅwe zwithu zwiṱuku zwe a nṋeya nga
tshiḽa tshifhinga; zwiṱuku…vho zwi vhumba kana zwiṅwe. Ni
a ḓivha, zwithu zwa koporo zwiṱuku u bva nṱha hafha hune na
dzula hone. Huno ni lavhelesa u mona…Huno ndi tou vhilahela
uri a ḓo vha aḽa matsheloni musi ri tshi wela seli, ni a ḓivha,
nahone ra vhona vhathu…vha ri, “Zwo luga, henefho…” Ni
a ḓivha, ri ḓo vhonala lwo fhambanaho nga maanḓa, u fhira
zwine ra vhonala zwino. Ri ḓo…Izwo ndi zwone. A ri nga vhi

na luswayo na luthihi lwa tshivhi kana u aluwa. Ri ḓo vha vho
khunyelelaho. Oo, ndi ṱulutshelwa itsho tshifhinga (inwi a ni
ralo?) hune thaidzo dzoṱhe dzi ḓo fhela.
22 Huno zwino, ndi na Mulaedza u bvaho ha Mudzimu une
nda—nda u pfa. Huno ndi…a thi ṱoḓi u vha o fhambanaho,
fhedzi ndi teya u fulufhedzea. Huno arali ndi si ambe
muhumbulo wanga, zwenezwo ni nga si vhe na fulufhelo
kha nṋe. Ngauri ndi—ndi—ndi ḓo vha mufheṱi muhulu kana
mudziatshimbevha. Huno ndi—ndi khou ṱoḓa u vha zwoṱhe nga
nnḓa ha hezwo, ni a vhona. Ndi nga xelelwa nga khonani ṱhukhu
kha ḽifhasi, fhedzi ndi—ndi khou ṱoḓa u dzula ndi wa ngoho kha
muhumbulowanga, kha zwine nda elekanya uri ndi zwone.
23 Zwino, miṅwaha yo fhiraho, zwo vha zwi tshi leluwa nga
maanḓa musi ndi tshi kha ḓi bva u thoma; huno zwiga, na
mulaedza, na u rera. Hoṱhe hoṱhe ho vha hu tshanḓa tsho
vuleyaho, “Iḓa! Iḓa! Iḓa! Iḓa!” Fhedzi zwenezwo, ni a vhona,
tshiga tshiṅwe na tshiṅwe tshi bvaho haMudzimu tshi na wone—
wone Mulaedza, Ipfi. Ni a vhona, Ḽi a u tevhela. Arali zwi so
ngo ralo…Mudzimu ha ṋetshedzi tshithu tshingaho itsho u itela
u takadzwa nga u tshi ṋetshedza. U—U rumela tshithu u itela
u kunga tshipikwa kha zwine A khou ṱoḓa u amba. Vhunga
ri na vhuno vhuimbeleli havhuḓi vhune hetshi tshigwada tsha
vhuimbeleli tsho ita; ndi ha u ita mini? U fhumudza vhathu u
itela mulaedza wo no khou ḓa.
24 Hezwo ndi zwine—ndi zwine tshiga tsha ita. Mushe o vha na
zwiga zwe ra amba nga hazwo vhuṅwe vhusiku, nahone hezwo
zwiga na Maipfi. Huno one…musi Ipfi ḽi tshi amba…Yesu o
bvela phanḓa na u fhodza vhalwadze. O vha a Muthu muhulu.
Fhedzi musi hu tshi ḓa tshifhinga tshine ene—ene Muporofita,
we a vha a kha ḽifhasi…Ngauri a vho ngo vha nae lwa miṅwaha
ya maḓana maṋa, huno khoyu O vha a kha ḽifhasi nahone a ita
zwiga. ZwenezwoOvha a “muthuwavhuḓi,”muṅwe namuṅwe o
Mu takalela. Fhedzi musi Mulaedza we wa tevhela hetsho tshiga
(Ipfi)…musi A tshi dzula fhasi ḽiṅwe ḓuvha, huno a ri, “Nṋe na
Khotsi Anga ri Vhathihi.” Oo, nṋe-nṋe! Hezwo—hezwo—hezwo
zwo vha tshiṅwe tshithu tsho fhambanaho. A vho—a vho ngo
takalela izwo. Ni a vhona?
25 Huno izwo…shango ḽi nga zwenezwo, khonani. Ni a vhona?
Vha…tshini na tshini tshine vha nga tshi wana, arali vha kona—
tshine vha nga kona u ḓithusa ngatsho, ni a vhona…Uri vha—
vha pfe izwo tenda zwa vha zwi sa vha thithisi, ngani, vha ḓo—
vha ḓo zwi ita. Fhedzi musi tshifhinga tshi tshi swika tshine vha
teya u shandukisa kuhumbulele kwavho na zwiṅwe, hafho ndi
hone hune thaidzo ya thoma hone.
26 Zwino, ni a vhona, ri khou fhaṱa tshifhaṱo, hu si luvhondo.
Vhafhaṱi vha khou ṱoḓa u dzhiya mutala wa mabuḽoko nahone
vha so khou tsa nawo. Zwino mufhaṱi muṅwe na muṅwe a nga

fhaṱa hezwo. Fhedzi zwi dzhiya ndele ya tshivhumbwa u ita
khona. Ni a vhona? Musi ni tshi teya u ita khona, hetsho ndi
tshifhinga tshi dzhiyaho…zwi sumbedza uri kani ni—ni tou vha
mutsila wa matombo kana hai; musi ni tshi kona u ita khona
ngaḽo, nahone ni ise phanḓa tshifhaṱo tshoṱhe, fhedzi u ita khona.
Zwino ndi kha hedzi khona hune thaidzo ya bvelela. Vhafhaṱi
vha khou ṱoḓa u isa phanḓa na tshifhaṱo. Fhedzi a ri khou fhaṱa
luvhondo; fhedzi, tshifhaṱo.
27 Zwino ri ḓa kha hezwi, ano matsheloni, ni nthabelele, huno
ndi ḓo…ndi dzulela u ni rabelela. Huno zwino, kha ri kotamise
ṱhoho dzashu lwa tshikhalanyanaVhuhoneni ha YehovaMuhulu,
Mudzimu. Huno ri limuwa u sa fanelwa hashu; roṱhe ri a ralo.
Huno a ri vhane vha vha fhano fhedzi vhane vha vha kha
ṱhoḓeya. Huno ndi a vhilahela, musi ri tshi khou rabela, uri arali
hu namuṅwewaṋu a na ṱhoḓeya yo khetheyaho?
28 Ni a ḓivha, Mudzimu a si na magumo, sa vhunga ndo amba
hafha Phoenix ḽiṅwe ḓuvha kha—kha muṱangano fhasi hafha…
U tou nga theḽevishini, zwi khou ḓa, Kristo u fhano tshifhaṱoni
zwino. Ni a vhona, mutshimbilo muṅwe na muṅwe une na ita,
tshifhinga tshoṱhe ni tshi poidza ḽiṱo ḽaṋu, a zwi nga vhuyi zwa
lovha. Zwi kha magabelo muyani. Theḽevishini a i iti izwo. I
sokou gavha ḽiḽa gabelo ḽaṋu, huno ya i bveledza kha tshivhoni.
Zwi henefho zwo ḓiralo. Zwo dzula zwi hone. Mutshimbilo
muṅwe na muṅwe we na vhuya na u ita u kha ḓi tshila, muyani.
Zwino, ni a vhona zwine na khou ya u vha zwone khaṱhuloni?
29 Ngauralo, Mudzimu u fhano nga maitele a fanaho. Riṋe
a ri Mu vhoni, sa vhunga ri sa vhoni izwo zwifanyiso zwa
theḽevishini. Zwi dzhiya iṅwe phaiphi kana khiristaḽa ya tshiṅwe
tshithu u gavha ipfi, nahone ya bveledza hafhu tshifanyiso na
zwiṅwe zwinzhi. Hezwo zwo vha zwi hone musi Adamu a tshe
kha ḽifhasi, fhedzi ro sokou zwi sumba. Mudzimu u fhano ano
matsheloni. Huno ḽiṅwe ḽa haya maḓuvha, kha Ṅwahagidi, ri
khou ya u limuwa. Zwi khou ya u vha zwavhukuma nga maanḓa
u fhira theḽevishini na zwiṅwe, uri O vha a fhano muṱanganoni
ano matsheloni.
30 Zwino musi ri tshi…nṱha ha heyo ngelekanyo, vhulungani
mbiluni yaṋu zwine na zwi ṱoḓa, huno ni sokou imisa tshanḓa
tshaṋu u itela Ene. Naa ni ḓo ita izwo? Ni ri, “Murena,…”Huno
mbiluni yaṋu, elekanyani nga ha ngelekanyo.
31 Zwino, Khotsi wa Ṱaḓulu, ri tou vha na kuḓele kuthihi, huno
hokwo ndi nga nḓila ya thabelo. Huno ri khou—ri khou ḓa nga
Dzina ḽa MurenaYesu. Ri khou—a ri ngo fanelwa u fema Dzina,
u Ḽi shumisa. A ri ngo ralo…a ri elekanyi na luthihi uri ri a
fanelwa, fhedzi ngauri ro rambiwa uri ri zwi ite. Huno nga u
ḓivha hezwi, uri O ri, “Arali na humbela Khotsi tshini na tshini
nga Dzina Ḽanga, Ndi ḓo—Ndi ḓo—Ndi ḓo tshi tendela.” Huno ri
khou…arali lutendo lwashu lwa nga tou ima murahu ha izwo,

nga u vha Ipfi Ḽawe na zwine EneA vha zwone, zwenezwo zwi na
vhuṱanzi u wana zwe ra humbela. Wo vhona khumbelo iṅwe na
iṅwe.Wo vhona tshanḓa tshanga. U ya ḓivha khumbelo yanga.
32 Huno Khotsi, ndi rabelela muṅwe na muṅwe wavho. Uri
tshiṅwe na tshiṅwe tshine vha tshi ṱoḓa…Murena, a thi tendi
uri tshigwada tshingaho itshi tshi nga humbela tshiṅwe tshithu
tsho khakheyaho. Zwi ḓo vha tshiṅwe tshithu tshi itelaho u
manḓafhadzamuvhuso wavho, tshi nga vha phodzo yavho vhone
vhaṋe, nahone kha u ita hezwo, vha ḓo ṱoḓa, kana kupfesesele
kwavho vhone vhaṋe, vha ḓo ṱoḓa izwo uri vha ise phanḓa
Muvhuso wa Mudzimu.
33 Huno ndi a rabela, Mudzimu, uri khumbelo iṅwe na iṅwe
i tendelwe. Fhaṱutshedza tshino tshivhidzo, mufunzi watsho,
vhashumisani vhatsho, na madikoni, vhalangandaka, miraḓo
yatsho yoṱhe, vhaeni, vhatsinda. A vha vhatsinda,Murena. Roṱhe
ri vhana Vhau nga tshilidzi na nga Kristo. Huno ri rabela uri
U ri ṋeye ano matsheloni Vhurotho ha Vhutshilo, uri ri kone u
ṱuwa afha na u pfesesa uri hedzi khumbelo dze ra humbela dzo
tendelwa kha riṋe.
34 Fhaṱutshedza Ipfi, Murena, musi ndi tshi Ḽi vhala. A hu na
muthu ane—ane a kona kana o fanelwaho nga u ṱalutshedza iḽo
Ipfi. Yohane o vhona Bugu tshanḓani tsha Uyo o dzulaho kha
Khuluṋoni, nahone ho vha hu si na na muthihi Ṱaḓulu, kana kha
ḽifhasi, kana fhasi ha ḽifhasi we a vha o fanelwa nga u lavhelesa
kha Bugu. Fhedzi muṅwe wa magota a ri, “Vhonani, yone—
yone Ndau ya Lushaka lwa Yuda yo kunda.” Yohane, a lavhelesa
u vhona yone—yone ndau, a vhona Ngwana yo vhulawaho,
yone—yone Ngwana i phophaho malofha ya bvelela nahone ya
dzhiya Bugu, ya dzula kha Khuluṋoni nahone ya dzula fhasi.
Huno vhaḓivhaleya vhoṱhe vha Ṱaḓulu vha bvula khare ṱhohoni
dzavho nahone vha kotama nahone vha zwi ḓivha uri O vha o
fanelwa.
35 Murena, ri rabela uri A ḓe kha Khuluṋoni ya mbilu dzashu
ano matsheloni. Gonya nahone u dzhiye vhuimo ha ngelekanyo
dzoṱhe dzine ra vha nadzo, nahone u dzhiye Ipfi huno u ambe na
riṋe uri ri kone u ḓivha zwinzhi nga ha Ene na ndivho Yawe kha
matshilo ashu. Ri humbela ngaDzina ḽa Yesu. Amen.
36 Zwino, arali ni tshi takalela u vula kha Bivhili kha…
Luṅwalo lu khou wanala kha Mateo Mukhethwa ndima ya 21,
nahone u thoma kha…ndi elekanya uri ri vhala yone—yone
ndimana ya 10 na ndima ya 11 ya 21 ya Mateo. Ivhani vha
vhuḓi, musi ni tshi ya hayani, arali na vha ni sa athu u i
fhedza nga kha idzi dziholodeni, arali na nga vhala heyi ndima
yoṱhe. Ndi zwavhuḓi ngamaanḓa. Zwoṱhe ndi zwavhuḓi. Ino nga
maanḓa, kha ino khalaṅwaha, huno na Mulaedza une nda khou
fulufhela uri MuyaMukhethwa wo ntendela uri ndi ni ḓisela ano
matsheloni.

37 Dzhielani nzhele ndimana ya 10musi ri tshi vhala, na ya 11.
Huno musi o swika Yerusaḽema, ḓorobo yoṱhe ya

dzinginyea, vha tshi ri, Ndi nnyi uyu?
Huno mavhuthu a ri, Hoyu ndi Yesu muporofita wa

Nazareta wa Gaḽiḽeya.
Zwino kha ri…Mudzimu kha engedze kha Ipfi Ḽawe

zwone—zwone zwa ngomu zwa u vhalwa ha ulwuLuṅwalo.
38 Zwino ri a ḓivha uri ndi tshifhinga-ḓe, nahone vhunzhi
ha vhoinwi ni a ḓivha ulwu Luṅwalo lwa ino ndima. Ndi
nga…ngoho nga ḓuvha ḽe Kristo a ḓa Yerusaḽema, a tshi
khou tshimbila nga heyi donngi ṱhukhu. Huno riṋe…Hu na
ḽizhakanḓila ḽe ḽa ri “yo vha i donngi tshena.” Ndo vha ndi tshi
elekanya, kha u vhonadzwa ha tsumbela-phanḓa ya u vhuya
Hawe ha vhuvhili. Itsho tshifhinga, muporofita o ri, uri “U ḓo
tshimbila…Khosi yaṋu u ḓa kha inwi nga mbongola, nahone
yo dzika na u khuthala.” U ḓisa zwenezwo nahone—nahone…
nṱha ha—ha donngi ṱhukhu, tshihwali tsha maṱhupho tshiṱuku.
Fhedzi A tshi vhuya lu tevhelaho u bva Vhugalani (kha ndima
19 ya Nzumbululo), U vhuya sa Mukundi wa Maanḓa. Nguvho
Yawe yo vha yo lovhewa kha malofha, o dzula kha bere tshena,
nahone mavhuthu oṱhe a Ṱaḓulu a tshi khou Mu tevhela nga
bere tshena. Huno ḽizhakanḓila (hu si nga maṅwalo fhedzi
nga ḓivhazwakale)…Fhedzi ḽizhakanḓila ḽi tenda uri O vha a
tshi khou tshimbila nga donngi ṱhukhu tshena musi A tshi ḓa
Yerusaḽema.
39 Zwino hezwo…ndo khetha hezwi…hu kha ḓi vha…
ngauri ri kha mirunzi ya…kana kha tshifhinga tsha
khalaṅwaha ya Khushumusi, na—na Ṅwaha Muswa; u guma
ha ṅwaha wa kale, na u dzhena ha muswa. Maḓuvha a si gathi u
bva zwino, vhathu vhanzhi vha ḓo vha vha tshi khou shandukisa
masiaṱari maswa na—na u ita zwithu zwiswa na u ita miano
miswa; nahone ndi u thoma ha Ṅwaha Muswa. Huno a zwi
vhonali kha nṋe sa Khushumusi. A thi ḓivhi uri ndi nga mini,
ndi dzulela u takalela u i vhidza “Ḓuvha ḽa Santa Claus.” Ni a
vhona? Ngauri a hu na zwinzhi zwavhukuma…
40 Ḽi nga si kone u vha ḓuvha ḽa mabebo a Kristo. Ḽi tou vha
ḽi nga si ralo. O vha a tshi tea u bebwa nga Ṱhafamuhwe kana
Lambamai, ngauri O vha aNgwana. Huno o vha a nngu ya nduna
nahone o bebwa fhasi ha thutha, Aries. Zwi teya u ralo, ni a
vhona. Huno nngu a dzi bebiwi nga Nyendavhusiku. Nngu dzi
bebiwa Tshifhefho. Huno tshiṅwe tshithu, zwikwara zwa Yudea
zwino, hu na maga a fumbili a mahaḓa khazwo. Vhalisa vha nga
kona hani u vha vha nnḓa afho?
41 Ngauralo zwi bva kha mikhuvha ya Roma, ḽo vha ḽi ḓuvha
ḽa mabebo ḽa mudzimu wa ḓuvha. Ḓuvha ḽa soḽa musi ḽi
tshi fhira, maḓuvha a a engedzea na u engedzea, nahone
masiku a fhungudzea. Huno vhukati ha dzi 20 na dzi 25 dza

Nyendavhusiku ndi ḓuvha ḽa mabebo a mudzimu wa ḓuvha,
fhasi ha Roma—mikhuvha ya Roma. Huno zwenezwo midzimu
yavho…Huno zwenezwo vho pembelela ḓuvha ḽa mabebo ḽa
mudzimu wa ḓuvha. Huno Constantine, nahone—nahone vha
tshi talatadza ndayotewa ya tshivhidzo na muvhuso na zwiṅwe,
o ri, “Ri ḓo zwi shandukisa” (ri sa ḓivhi uri ḽo vha ḽi ḓuvha ḽifhio)
“huno vha zwi vheya sa ḓuvha ḽa mabebo a mudzimu wa ḓuvha,
nahone vha zwi ita: ḓuvha ḽa mabebo a Murwa waMudzimu.”Ni
a vhona? Zwine…Fhedzi a ri ḓivhi uri ḽo vha ḽi ḓuvha ḽifhio.
42 Fhedzi zwino, zwavho, zwo bvisesa zwinzhi zwa Kristo, u
swika hu tshiṅwe na tshiṅwe…vhaṅwe hafhu vho vhuyedzedza
mikhuvha ya zwiṅwe zwivhumbwa zwe zwa tshila, khaṅwe, nga
dzina ḽa NicholasMukhethwa kana—kanaKriss Kringle, muṅwe
wa mikhuvha ya German. Huno zwoṱhe zwi sokou vha lungano,
nahone Kristo haho khazwo na luthihi.
43 Huno vhathu vho shandukela kha u renga halwa, na—
na u betsha, na dzifesheni. Huno ene—ene muthu ane…
ramabindu ane a kona u rengisa thundu dzawe nga tshifhinga
tsha Khushumusi a nga kona u tshila lwa ṅwaha woṱhe, nga u
ralo. Ni a vhona? Ndi holodeni khulu, vhubindudzi. Huno vhana
vha ṱungufhadzaho vhaṱuku tshiṱaraṱani; vhabebi vhavho a vha
koni u—u vha dalela na—na tshifhiwa, vhunga ngei Santa Claus,
nahone vha tsa na tshiṱaraṱa, na zwanḓa zwavho zwiṱuku zwo
tshikafhalaho na maṱo avho maṱuku matswuku. Ndi—ndi sokou
vhenga u vha vhona vha tshi bvelela. Ḽi teya u vha ḓuvha ḽa
vhudziki ḽa u losha Mudzimu, madzuloni a u reṅwa nga mbilu
na u reṅwa nga ṱhoho na zwithu zwine zwa itwa. A hu na
tshi no amba tsha izwo kha Kristo. Fhedzi ri vhukati ha izwi
zwoṱhe zwino.
44 Ri ḓi wana, ri tshiṅwe tshithu tshi ngaho zwe vha vha
vhe zwone zwiḽa. Ni a vhona, zwi khou tou dzhena zwino kha
vhuṱambo vhuhulu. Yesu o vha a tshi khou ḓela Vhuṱambo ha
Paseka. Huno A dzhena Yerusaḽema…kana a tshi khou dzhena
Yerusaḽema. Huno zwiporofito zwa tshiṅwe na tshiṅwe tshe A
ita zwi teya u vuledzea. Tshiṅwe na tshiṅwe kha Bivhili tshi na
zwine tsha amba. Dzina ḽiṅwe na ḽiṅwe ḽi na zwine ḽa amba. A hu
na tshithu tsho ṅwalwaho kha Luṅwalo fhedzi tshi na—na zwine
tsha amba zwo dziaho.
45 Ndo amba vhuṅwe vhusiku ngei Tucson, nga ha uri
Ndi Ngani Ho Teya Uri Hu Vhe Vhalisa Madzuloni A
Vhorathioḽodzhi? O bebwa tsini na tshivhidzo. Huno Muya
Mukhethwa wa bvela nnḓa sogani nahone wa takula, hu si
vhorathioḽodzhi, fhedzi vhalisa. Zwo vha zwo teya u vha nga
yeneyo nḓila. Vhorathioḽodzhi ndi musi vha so ngo tenda uyo
Mulaedza. Ngauralo vho…ho teya uri hu vhe vhalisa.
46 Ndo rera nṱha hafha, miṅwaha miṱuku yo fhiraho, miṅwaha
mivhili yo fhiraho, Ndi Ngani Zwo Vha Zwo Ralo, Uri Hu

Vhe Betlehema Ḽiṱuku? Murena vha tshi funa, Khushumusi i
tevhelaho, ndi khou ṱoḓa ri tshi rera nga ha uri, Ndi Ngani Zwo
Teya Uri Hu Vhe Vhanna Vha Vhuṱali? Hedzi Dzindingani?:
dzi na phindulo yadzo, nahone dzi henefha kha Bivhili. Huno
ri khou tshila kha tshifhinga tsha vhuḓi, tshifhinga tshihulusa
kha zwikhathi zwoṱhe. Ri khou tshila hune, tshifhinga tshiṅwe
na tshiṅwe tshine…tshifhinga tshi nga ima nahone u tshila
Tshoṱhe ha ṱumana natsho nahone zwa ya phanḓa. Zwikhathi
zwa vhaporofita vhoṱhe na vhaṱali, vha lavhelesa khawo. Ri teya
u linda awara iṅwe na iṅwe, ri tshi lavhelesa u vhuyaHawe.
47 Ri ḓi wana, kha ino Khushumusi, u tou fana na zwe vha ita
kha Khushumusi ya u thoma. Shango ḽi tsini na u kwashekana.
Vhunga ndo vhuya nda rera nga hazwo, huṅwe fhethu, nga
mulaedza wa Khushumusi, Shango Ḽi Khou Kwashekana. Huno
shango hafhu ḽi tsini na u vha zwipiḓa. Lavhelesani kha
midzinginyo ngei California. Ndo bvumba, phanḓa ha u vhuya ha
MurenaYesu, uriMudzimuu ḓo ngwandamedza fhethu afho.Ndi
tenda uri Hollywood na Los Angeles, na afho fhethu ha tshika,
uri Mudzimu Ramaanḓa oṱhe u ḓo hu ngwandamedza. Hu ḓo
tsa fhasi ha lwanzhe. Huno ho ḓalesa tshivhi, ni a vhona, ndi
phandekano.
48 Vhutshilotshedza ho tshimbila na ḓuvha, u bva…nahone ho
thoma Vhubvaḓuvha, vhu tshi ya vhukovhela. Huno zwino vhu
kha Phendelashango ya Vhukovhela. Arali ha ya phanḓa, vhu ḓo
vhuyela murahu Vhubvaḓuvha. Ngauralo heyo ndi phandekano.
Huno tshivhi tsho tshimbila na vhutshilotshedza, nahone tsho no
vha tshika ya zwikhathi zwoṱhe. Zwithu zwine vha ita zwine—
zwine vhathu kha miṅwe mirafho a vho ngo vhuya vha elekanya
ngazwo. Vhasadzi vho ḓilaṱela kha tshika yo raloho, u swika hu
si tshe namusadzi kha tshikhathi na tshithihi we o vha a tshi nga
elekanya nga zwithu zwo raloho zwine vha ita ṋamusi. Huno na
isa phanḓa na u ḓivhidza Vhakriste. Zwi shonisa hani!
49 Ngazwomuporofitamuhulwane o takuwa, nahone a ri, “A thi
muporofita kanamurwawamuporofita, fhedzi…”A ri:

Ndau yo vhomba, nahone ndi nnyi a sa ḓo ofhaho?
Huno…Mudzimu o amba, huno ndi nnyi a sa ḓo
porofitaho?
Ni a vhona? Hu na tshiṅwe tshithu tshine tsha teya u

vhidzelela.
50 Ri kha awara i ofhisaho; shango ḽo ralo. Fhedzi Tshivhidzo,
Tshivhidzo tsha vhukuma (hu si dinomineisheni); fhedzi
Tshivhidzo, Tshone tshiṋe, tsho lugela gundo ḽihulusa Tshe tsha
vhuya tsha ḽi wana: u vhuya haMuhwe khaMuselwa.
51 Ri khou kuvhangana, ri tshi lavhelesana na mesia (tshiṅwe
tshithu) uri a ḓe nahone a ri tshidze, a ri bvise khazwo zwoṱhe. Ri
lavhelesa fhasi…thaidzo fhasi ngei Vhubvaḓuvha. Ri lavhelesa
ngei Afurika kha mivhango, na thaidzo dza khethululo nga

lukanda, na ṱhanganyelano, na—na khethululo. Huno roṱhe
ro ṱaṱa na u tzhemelela hafha hu si kale (khonani yashu ya
mukhaḽadi) nga ha, “Ri teya u vha na, ri teya u vha na
ṱhanganyelano. Hezwo ndi zwone zwine ra ṱoḓa. Ri teya u vha na
ṱhanganyelano; muthu muṅwe na muṅwe, u lingana, na muthu
muṅwe na muṅwe.” Zwo luga, hezwo zwo luga zwoṱhe. Hezwo
zwo luga zwoṱhe. A thi tendi kha vhupuli. Havho vhathu vho vha
vha si dziphuli u rangani. A vha dziphuli.

52 Mudzimu ndi wa phandekano. Na nṋe ndo ralo-vho.
Mukriste muṅwe na muṅwe ndi wa phandekano. Mudzimu u
fhandekanya vhathu Vhawe kha vhaṅwe vhoṱhe. Vha tou vha…
Vho dzulela u vha vha phandekanyo. O khetha lushaka. O
khetha vhathu. U wa phandekano. O vhumba tshaka dzoṱhe.
Fhedzi naho zwo ralo, Mukriste wa vhukuma u teya u vha
mufhandekanyi. U ḓifhandekana na zwithu zwa shango na
zwiṅwe zwoṱhe, nahone a ḓa kha ndivho nthihi, YesuKristo.

53 Fhedzi vha tzhemelela kha izwo. Ndo lingedza u vha vhudza,
“Hetsho a si tshithu tshine tsha khou ya u tshidza lushaka
lwashu. Hezwo zwi tou vha maitele a poḽotiki. Ndi—ndi tshithu
tshamathomele a vhukomonisi.” Ndi elekanya uriMartin Luther
King u khou ya u rangela vhathu vhawe kha u vhulawa huhulu,
na mabulayo, e vha vhuya vha vha khao. Huno vhone…Ni a
vhona, hezwo a zwi khou ya u kokodzela shango fhethu huthihi.
Hezwo a zwi khou ya uri tshidza. Ri vha ṋeya ṱhanganyelano.
Zwino zwo no ṋaṋa u fhira zwe zwa vha zwi zwone. Ni a vhona,
hezwo a zwo ngo ralo…heyo a si mbudziso. Hu tou vha na
tshithu tshithihi tshine tshi nga kona: hetsho ndi Mudzimu.
Huno zwo ralo A vha tshi ṱoḓi.

54 A vho ngo Mu ṱoḓa zwiḽa. Vho vha vha tshi khou
kwashekana, huno poḽotiki dzavho dzi tshi khou vha tshithu
tshithihi, tshaka dzavho dzo vha dzi tshi khou kwashekana,
tshivhidzo tshavho tsho vha tshi tshi khou kwashekana, huno
vha tshi khou lilela Mesia. Vho vha vha tshi khou Mu ṱoḓa. “Oo,
ri rumeleMesia.” Fhedzi musi A tshi bvelela…

55 Mudzimu o ṋetshedza…o ṋeya phindulo kha thabelo yaṋu.
No humbela, nahone ni ḓo ṱanganedza. Huno hezwo ndi…
ndi nga ima hafha lwa dziawara, kha munna na vhasadzi, na
Vhakriste-vho, u rabelela tshiṅwe tshithu; hunoMudzimu a ṋeya
phindulo huno vha sa vhuye vha i limuwa.

56 Huno zwino, Mudzimu o vha ṋeya phindulo. Vha khou ṱoḓa
Mesia. Vho zwi ḓivha uri vha ḓo vha na Dzikhosi, nahone vha ḓo
vha na—vha ḓo vha naVhodavita, vha ḓo vha na Vhosolomoni
(munna wa vhuṱali), vha ḓo vha na Vhodavita (vhakundi vha
maanḓa), vhone—vha ḓo vha na vho fhambanaho, fhedzi vho
zwi ḓivha uri vha teya u vha na thuso i bvaho Ṱaḓulu nahone
vhone…Mudzimu o vha fulufhedzisa Mesia. Huno A vha

rumela hoyo Mesia, sa phindulo ya thabelo dzavho, fhedzi a vho
ngo Mu ṱoḓa.

57 Ndi a vhilaela, ṋamusi, arali thabelo dzashu…Ni vha
pfa vha tshi ri, “Rabelela mvuseledzo khulu. Rabelela hezwi.
Rabelela mbofholowo. Rabelela vhuthihi.” Ndi a vhilahela, arali
Mudzimu a tshi ḓo rumela mbekanyamushumo, arali ri tshi ḓo i
ṱanganedza. Ndi tou vhilahela arali ri tshi ḓo ṱanganedza zwine
A ri rumela zwone. Ni a vhona, Ene…Mbuno ya uri ri rabelele
hezwi zwithu, ndi ngauri ri a zwi ḓivha uri ndi ṱhoḓeya. Fhedzi
musi Mudzimu a tshi zwi rumela nga nḓila ine A khou i ṱoḓa,
zwenezwo a zwi vhi nga kupfesesele kwashu, nahone nga u ralo
a ri nga zwi ṱanganedzi. Huno zwo vha zwi nga yeneyo nḓila nga
ḽiya ḓuvha. Arali O vha a si nga kupfesesele kwa lutendo lwavho
na lwavho…Vha—vha nga si Mu ṱanganedze hafhu, ṋamusi.
Heyo ndi yone mbuno ya uri vha vhudzise mbudziso, “Ndi nnyi
uyu? Ndi nnyi uyu ane a khou bvelela?” Ni a vhona, ho vha
hu—hu tshifhinga tshishushaho. Oo, muṅwe na muṅwe o vha…
mutsiko. Tshiṅwe tshithu tsho vha tshi khou ṱoḓa u iteya.

58 Huno lavhelesani kha shango ṋamusi, shango ḽoṱhe ḽi tshila
kha mutsiko-ḓe. Ni tsela fhasi tshiṱaraṱani…A hu—a hu ngo
tsha tsireledzea kha u reila. A zwi ngo tsireledzea u vha kha
bada ya nḓila nṋa. Muṅwe na muṅwe u kha mutsiko, u tetemela
na…Thaidzo ndi mini? Dzikani. Ni khou ya gai? Hezwo ndi
zwone zwine zwa khou ita uri zwiimiswa zwa tshipengo zwi ḓale.
Hezwo ndi zwone zwo dzhenisaho tshivhidzo kha u ongolela ho
raloho. Vho—vho omisa ṱhoho kha tshiṅwe tshithu. Vha nga si
ime nahone vha lavhelesa Ipfi ḽa Mudzimu, na awara ine ra khou
tshila khayo; zwoṱhe zwi fhasi ha khakhathi, mutsiko.

59 Huno zwino, ri a ḓivha, ro zwi limuwa. Ḽifhasi ḽo fhira
kha maṱungu mahulu a mbebo. Huno tshivhidzo tshi khou
fhira kha maṱungu a mbebo. Tshi teya u fhira kha maṱungu a
mbebo phanḓa ha musi tshi tshi ṋea…Muṅwe na muṅwe wa
vhaporofita, musi vha tshi ḓa shangoni, ho vha vhuṱungu ha
mbebo kha tshivhidzo. Shango ḽo fhira kha Nndwa ya Shango ya
u Thoma, Nndwa ya Shango ya Vhuvhili, huno zwino ḽo lugela
Nndwa ya Shango ya Vhuraru. Huno ḽi kha maṱungu a mbebo
hafhu. Fhedzi hu na tshithu tshithihi fhedzi tshine tshi nga ḓisa
mulalo, nahone hetsho ndi Kristo.

60 Maitele oṱhe, na kuhumbulele kwashu, na zwivhumbeo
zwashu zwa vhudunzi, na pḽotiki dzashu dzoṱhe, na saintsi
yashu yoṱhe na zwoṱhe zwoṱhe, zwo sumbedzwa uri ndi maloto.
Huno zwenezwo ri rabela uri Mudzimu a—a ri thuse, uri a
dzhenelele, “Dzhena ngomu nahone u ri itele tshiṅwe tshithu.”
Huno zwenezwo musi A tshi ralo, ndi tou vhilalela arali ri tshi
nga kona u Zwi pfesesa; arali ri tshi ḓo kona u Zwi ṱanganedza;
kana naa ri ḓo vhuya ra Zwi dzhiela nzhele?



INWI NI RI NDI NNYI UYU? 13

61 Zwino hezwo ndi zwe zwa itwamurahu ngeimaḓuvhani. Vho
vha vha tshi rabela, vho vha vha tshi vha na vharangaphanḓa vho
fhambanaho, vho vha vha tshi vha vha fhasi hamivhuso, vho vha
vha tshi vha vha fhasi ha vhuhosi, vho vha vha tshi vha vha fhasi
ha tshiṅwe na tshiṅwe, vhahaṱuli. Fhedzi vha zwi ḓivha uri hu na
tshithu tshithihi fhedzi tshine tshi nga vha tshidza, hezwo ho vha
hu u vhuya haMesia. HunoMesia zwi amba “muḓodzwa.”Muthu
we a vha o ḓoliswa. Zwenezwo muthu, o ḓoliswa nga Ipfi. Ipfi ḽo
itwa ṋama vhukati hashu. Huno musi A tshi bvelela, O—O vha a
si nga kupfesesele kwe vha vha vha tshi khou Mu ṱoḓa khakwo;
hu si kupfesesele kwe vha vha nakwo…kwa zwine A teya u ḓisa
zwone. Ngauralo vha—vha—vha lila, “Ndi nnyi uyu? Iyi phosho
ndi ya mini?” Tshigwada tsha zwishai fhasi afho getheni, vha
tshi kwasha mitsheṱo na…
62 Huno a ri, “Ndi ngani, vha fhumudze. Vha ri ita uri ri ḓipfe
ri vha mazhuluzhulu, nga nḓila ine vha tzhema ngayo, na u
huwelela, na u vhuḓifari.”
63 A ri, “Arali vha fhumula, haya matombo nga tshihaḓu a ḓo
huwelela.”
64 Oo, tshifhinga tsho vha tshi tshi khou vhonadzwa!
Tshiporofito tsho vha tshi tshi khou vuledzea. Ngazwo! “Ndau
ya vhomba, huno ndi nnyi a sa ḓo ofhaho? Huno Mudzimu vho
amba. Ndi nnyi a sa ḓo porofitaho?”
65 “Hai, arali A siho kha kupfesesele kwashu…Arali O vha
a siho kha nḓila ye ra vha ri tshi khou Mu ṱoḓa ngayo, nḓila
ye ra elekanya uri U ḓo ḓa ngayo, ri nga si Mu ṱanganedze.”
Zwenezwo, ho vha humaitele avho o vha bviselaho kule na Ipfi ḽo
ṅwalwaho. Vho vha vha nnḓesa, vho kundelwa u limuwaUyoWe
vha rabela uri a ḓe. Zwivhidzo zwavho zwo vha sendedzela kule,
u swika hune tshithu tshithihi tshe vha tshi rabelela, tsho vha
tshi navho, nahone tsho vha tshi si nga kupfesesele kwavho, huno
ngauralo vha—vha—vha kundelwa U tshi tenda. Vha teya u Tshi
ṱutshela. Vha Tshi rahela kule. Vha…Hu na tshithu tshithihi
fhedzi tshine ni nga ita musi ni tshi ṱangana na Kristo. Hetsho
ndi u Mu ṱanganedza kana u Mu landula. Ni nga si ṱutshele kule
hu si na zwe na ita. Ni nga si ite nga u ralo. A—a si zwa u itwa
nga inwi. Zwi tou vha nga yeneyo nḓila.
66 Itanu dzhiela nzhele, uri ndi vhaṱuku hani vhe vha Mu
limuwa uri ndi ene Ipfi ḽo Ḓoliswaho, ḽa iḽo ḓuvha. Ni a vhona,
Mudzimu u rangani, nga u vha a si namagumo, na u ḓivha zwithu
zwoṱhe u bva mathomoni…Huno tshithu tshi tshoṱhe tshine
hezwi zwithu zwa vha zwone ndi mbonalo ya zwibveledzwa
Zwawe. Tshibveledzwa…Ni na tshibveledzwa. Ndi ngelekanyo
yaṋu. Ni elekanya nga tshiṅwe tshithu, zwenezwo na tshi
amba, zwenezwo na tshi dzhiya. Hezwo ndi Mudzimu. Ene, u
rangani…Arali no ralo…Arali no vhuya na vha hone kana ni
tshi ḓo vhuya na vha hone Ṱaḓulu, no vha ni Ṱaḓulu na u rangani

hazwo. Ni tshipiḓa tsha Mudzimu. No vha ni kha ngelekanyo
Yawe. O ḓivha dzina ḽaṋu. O ni ḓivha uri ni nnyi phanḓa ha
musi hu sa athu u vha na—na—na maḽukhuḽu, phanḓa ha musi
hu sa athu u vha na tshedza. Phanḓa ha musi hu sa athu u
vha na tshithu, O ni ḓivha na dzina ḽaṋu. Huno a ḽi vheya kha
Bugu ya Ngwana ya Vhutshilo, phanḓa ha musi shango ḽi sa
athu u vhumbwa. Ni a vhona, no vha ni ngelekanyo Yawe. Huno
zwenezwo yone…Zwenezwo na vha Ipfi. Huno ipfi ndi—ndi
ngelekanyo yo vhonadzwaho. Zwenezwo no vhonadzwa.
67 Heyo ndi yone nḓila ye a vha A yone. O vha a hone u rangani
nga Ene muṋe. Mudzimu o dzula a eṱhe na ngelekanyo Dzawe.
A nga si dovhe a ita izwo ngauri ngelekanyo Dzawe dzi khou
vhonadzwa. Huno ndi ngazwo ri fhano, nga ḽino ḓuvha…ndi
Mudzimu a tshi khou ḽedzana na ngelekanyo Dzawe, a tshi
khou vhonadzwa. Ni a vhona? Ri henefho. Ngauralo, inwi, nga
u dzhia ngelekanyo, ni nga si engedze tshipiḓa na tshithihi kha
tshiimo tshaṋu. Ni nga si ite hezwi, hezwo, kana zwiṅwe. Ndi
Mudzimu ane a sumbedza khathutshelo. Ndi Mudzimu. “Vhoṱhe
vhe Khotsi a Nṋea vha ḓo ḓa kha Nṋe, nahone a hu na muthu
ane a nga ḓa nnḓani ha musi Khotsi Anga vho mu kokodza.” Ndi
zwezwo.
68 Zwino, itanu dzhiela nzhele, uri vhaṱuku vhavho ḓuvhani
Ḽawe, kha vha miḽioni kha ḽifhasi, vhe vha si vhuye vha ḓivha
uri U hone. Itanu elekanya, ho vha hu na vhafumi…dzimiḽioni
dza vhathu vhe vha si ḓivhe tshithu nga hazwo. Huno u elekanya,
Isiraele nga tshiḽa tshifhinga, ho vha hu na vhathu vha miḽioni
mbili na hafu ngei Paḽestina, vha Vhaisiraele, nahone na vha
ḓana ḽithihi ḽavho a vho ngo vhuya vha zwi ḓivha. Ngazwo O
ri, “Khoro ndi ṱhukhu na nḓila ndi tsekene, fhedzi ndi vhaṱuku
vhane vha ḓo i wana.” Itanu elekanya uri ndi vhangana vha so
ngo Mu limuwaho! A vho ngo ḓivha uri O vha a Zwezwo. Huno
henevho vhe vha vha vha tsini na he A vha a hone; hetsho ndi
tshipiḓa tshi vhavhaho.
69 Havho vho tshimbilaho Nae, na u Mu vhona tshiṱaraṱani, na
zwiṅwe…a vho—a vho ngo limuwa uri O vha a Nnyi, ngauri
Saṱhane o vhona uri U na ḽone—ḽone dzina ḽa tshika ḽine ḽi nga
vhuya ḽa ṋewamuthu. Shango ḽoMu vhidza (shango ḽamvelo)…
O—O vhidzwa khangamutupo (ngauri o ri “mme, o vha a tshi
khou ya u vha mme Nae, nga Yosefa, phanḓa ha musi o dzeana
nae”). Ngauralo aMu ṋea dzina ḽa khangamutupo.
70 Huno hafhu, tshone—tshone tshivhidzo tshi tshi Mu vhona
kha maanḓa mahulu Awe a u vhonadzwa. U vhonadza mini? Hu
si u vhonadza maitele! O vha a tshi khou vhonadza Ipfi! O vha
a ene Ipfi ḽa Ḓoliswaho, Ene muṋe. Huno musi vha tshi vhona
izwo zwi tshi iteya (u vhonadzwa, Mesia Muḓodzwa), vha Zwi
landula. A vho ngo Zwi ṱoḓa. Zwo vha zwi siho kha kupfesesele
kwavho. Hetsho ndi tshipiḓa tshi vhavhaho. Ndi vhangana…?
Itanu elekanya nga hazwo! Sa vhungamaṅwemaḓuvha.

71 Ni a vhona, muṅwe na muṅwe o vha a na ṱhalutshedzo yawe
ya Ipfi. Hezwo ndi zwone…mbuno ya uri Isiraele vha sa limuwe
Mushe. Heyo ndi yone mbuno ya uri shango ḽi sa limuwe Noaxe.
Heyo ndi yonembuno ya uri vhaporofita vhoṱhe vha si limuwiwe.
Vho vha na ṱhalutshedzo yavho ya Ipfi. Fhedzi Mudzimu, kha
tshikhathi tshiṅwe na tshiṅwe, o vha naMesiaWawe.Ni a vhona?
U landula Mulaedza wa Noaxe, ho vha hu u landula Mudzimu.
U landula Noaxe, ho vha hu u lovha. U landula Mushe, ho vha
hu u lovha. Ho vha hu…Vho vha vha Vhomesia vho Ḓoliswaho
vha tshikhathi, Ipfi ḽe ḽa vha ḽo fulufhedziswa ḽa tshenetsho
tshikhathi. Hunomusi Yesu a tshi ḓa, O vha a Ipfi ḽo fhelelaho.
72 Mudzimu, Ene muṋe, o vhumbwa kha tshivhumbeo tsha
muthu, a na marambo na ṋama; Ene Muḓodzwa. Huno vho
vha vho teya u vhona izwo. Fhedzi ni a vhona, tshavho—
tshivhidzo tshavho tsha shango tsho teya u engedza hafha na
u ṱusa hafha na—na zwiṅwe, u swika zwi tshi ṱanganana lune
vha—vha fulufhela tshivhidzo tshavho vhudzuloni ha—ha Ipfi.
Huno musi vha tshi vhona tshivhidzo tshavho tsho ḓoliswa,
zwenezwo vha elekanya uri tshiṅwe tshithu tshihulu tsho vha
tshi tshi khou iteya. Fhedzi musi vha tshi vhona ḽone—ḽone Ipfi
ḽo ḓoliswa, zwenezwo vha ri, “Hezwo ndi zwa vhusweleli ho
kalulaho. Hoyu muthu ndi diabolo, Belesebulu.” Ngauri zwo
vha zwo fhambanesa na tshivhidzo tshavho u swika…maitele a
tshivhidzo tshavho na zwe vha ita. Huno zwo vha zwi nga yeneyo
nḓila kha muporofita muṅwe na muṅwe a bvelelaho, tshivhidzo
tshi vha tsho ṱanganana zwihulu.
73 Mudzimu o rumela milayo Yawe ngeno fhasi nahone a vha
ṋeya mulanga. Huno tshifhe o vha a tshi dzhena ngomu a
tumulwa, nahone a engedzwa kha, na u dzhia hafha, na u ita
maitele khazwo. Huno zwenezwo, Mudzimu o vha a sa koni u
takuwa, vhaṅwe vhathu vho ḓoliswaho vhe vha takuswa kha
maanḓa a Muya. Huno o vha a tshi dzulela u vhengwa nga
vhotshifhe, nga dzikhosi. Huno—huno hune vhaporofita vha
mazwifhi vha ambara khanzu dzavho, nahone vha tshimbila
nga u ḓiṱukufhadza, nahone zwavhuḓi vhukati ha dzikhosi na
vhotshifhe, u itela u wana madzina mahulwane na—na zwiṅwe.
Zwenezwo wa ngoho, muporofita wa vhukuma, a sokou bvelela
tshikhalani, hu si na nthihi ya zwiimiswa zwavho.
74 Ho vha—ho vha hu na muṅwe kha Bivhilli, he Mudzimu a
vhuya a dzhiya tshifhe huno a mu ita muporofita? Ndi gai he
Mudzimu a vhuya a dzhiya rathioḽodzhi wa mufunzi (muthu o
gudiswaho, muthu wa rathioḽodzhi o gudiswaho) huno a mu ita
muporofita? A hu na kha ḓivhazwakale na nthihi, he A vhuya a
ralo, kha tshikhathi na tshithihi…he A vhuya a zwi ita. O teya
u ṱutshela kule na maitele, nahone a zwi takusa. Huno hezwo ndi
zwe A ita hafha.
75 Yesu, musi A tshi bebwa ngei Betlehema ḽa Yudea, kha muṱa
u shayaho, nahone O vha a si na vhubvo u ya nga hune vha ḓivha,

a tshi sokou vhamuṅwewa lushaka lwa—lwa Yuda, nahone mme
Awe na khotsi vho vha vha tshi bva kha lutsinga lwa Davita;
huno vho vha vha tshi khou teya u ḓa vha theliswa. Huno O vha
a henefha, muthu muṱuku, u mona…a sa iti tshiṅwe tshithu
fhedzi u thuthukanya zwivhidzo. Huno vho vha vha tshi Mu
vhenga. Huno vho vha vha nga si ambe fhedzi uri hoyo muthu o
ita maḓembe. Petro o sumbedza izwo nga Ḓuvha ḽa Pentekoste, a
ri, “Yesu, wa Nazareta, Muthu o kwaṱhisedzwaho nga Mudzimu
vhukati hashu, uri Mudzimu o vha a Nae.” Huno hu si u engedza
kha Ipfi Ḽawe kana zwiṅwe; u zwi bvisela khagalanyana: “O vha
aMudzimu o itwa ṋama a na riṋe. Mudzimu a na riṋe.”
76 Huno ndo vha ndi tshi khou amba vhuṅwe vhusiku, uri
Mushe, o ima henefho na tshanḓa tshawe gwakwani, o…
uḽa o vha a Mudzimu kha Mushe. Ene…(o fara zwiphiri
mbiluni yawe), nahone a tshi vhuisa tshi tshi tshena nga mapele.
Zwenezwo a tshi humisela murahu kha gwakwa ḽawe nahone
a tshi fhodza, huno a tshi vhuisa murahu kha riṋe musi A tshi
rumela Muya Mukhethwa ngeno fhasi; we wa vha u Mudzimu,
hafhu, kha tshiṅwe tshivhumbeo nga Ḓuvha ḽa Pentekoste. Huno
ri a Zwi landula. A ri ṱoḓi Izwo. Heyo ndi yone nḓila ye ra ita
ngayo zwiḽa. Heyo ndi yone nḓila ine ra ḓo ita ngayo ṋamusi.
77 Ri vhona, muthu muṅwe na muṅwe u na ṱhalutshedzo
yawe. Ndi ngazwo zwi tshi khou ḓaḓisa nga maanḓa.
Fhedzi ni a ḓivha, Bivhili yo ralo, uri, “Heḽi Ipfi a si ḽa
ṱhalutshedzo yo dzumbamaho.” A zwi dzhii ṱhalutshedzo Yaḽo
ya Phuresibatherieni. A Ḽi dzhii ṱhalutshedzo ya Baphuthisi.
Nahone a Ḽi vhuyi ḽa dzhia ṱhalutshedzo ya Pentekostaḽa.
Mudzimu ndi muṱalutshedzi wa Ene muṋe. O amba uri U ḓo
zwi ita, ngauralo U sokou zwi ita, nahone ndi zwezwo. Ngauralo
ndi ngazwo vha tshi vhona Ipfi ḽa pfulufhedziso ḽo ḓoliswa
huno vha—vha si kone u Ḽi ṱanganedza, ni a vhona, ngauri Ḽo
fhambana na avho—maitele avho.
78 Zwine Mesia (Ene Muḓodzwa) a ḓo vhonala ngazwo, na
zwine A ḓo ita; zwo vha zwi kule na kupfesesele kwavho. Huno
zwenezwo musi vha tshi vhalelwa zwone kha Maṅwalo, zwine A
ḓo ita, zwo ḓiralo a vha Zwi pfesesi. Ngauri musi havha vhathu
vha vhuṱali vha tshi bvelela, u bva nṱha ngei Babele, vho vha vha
tshi nga vha devhula-vhubvaḓuvha ha Yerusaḽema, nahone vha
lavhelesa fhasi huno vha vhona iḽa Ṋaledzi i tshi rangela thungo
dza vhukovhela. Vha I tevhela lwa miṅwaha mivhili, vha swika
na Mulamboni wa Tigris, vha tsa na miedzi na Sineari, huno vha
tsa, vha ḓa khamusandawa ḓorobo ya vhurereli hoṱhe. Vhurereli
vhuhulwanesa shangoni, kha thembele, ngei Yerusaḽema. Huno
nṱha na fhasi na tshiṱaraṱa vha tshi ri, “U gai? U gai we a bebwa
Khosi ya Vhayuda?” Ngani, a hu na muthu we a vha a tshi ḓivha
nga hazwo. Zwo vha zwi so ngo ḓoweleya.
79 Zwo dzinginyisa na Sanhedrin…vha vhidza matshudeni
nahone vha ri, “Vhalani Maṅwalo huneMesia…”

80 Huno vha ya nahone vha dzhiya one—one Maṅwalo huno
vha vhala he Mixa a amba uri, “Kha…Yudea…Betlehema ḽa
Yudea, naa a si iwe muṱuku kha vhakololo vhoṱhe? Fhedzi kha
iwe hu bva muvhusi.”

Ni a vhona, madzuloni a u sedzulusa, vha sokou zwi laṱa,
“Zwo luga, ndi tshigwada tsha vhusweleli ho kalulaho.” Ni a
vhona? Ndi ngazwo vhalisa vho dzhiya Mulaedza. Ni a vhona, a
vha ralo…Vha na ṱhalutshedzo yavho vhone vhaṋe, nga u ralo,
vha—vha kundwa nga tshithu tshone.
81 Fhedzi sa kale na kale, musi A tshi ḓa, U ḓa nga nḓila ine
Ipfi ḽa amba uri U ḓo ḓa. U ḓa ḓoroboni zwo tou ralo, kha
ḽiṅwalwa ḽashu ano matsheloni, nga nḓila ye Ipfi ḽa amba uri
U ḓo ḓa. Huno vha ri, “Ndi ene nnyi?” Naa ni a vhona zwine
nda sumbedza? Vho vha vho tea u ḓivha uri o vha a Nnyi. Huno
henefha…hu si shango ḽa nnḓa, fhedzi tshivhidzo tsha shango
tshi ri, “Ndi ene nnyi? Ndi ene nnyi?” Musi, henefho, Maṅwalo o
amba zwi khagala uri heyo ndi yone nḓila kokotolo ine A ḓo ḓa
ngayo. Huno vha ri, “Ndi ene nnyi? Ndi nnyi hoyu? Ndi zwipfi-
ḓe izwi zwoṱhe? Imani kha u ita heyo phosho yoṱhe, i ri ita uri
ri vhe vha mazhuluzhulu.” Uh-huh. Ni a vhona? Yone…Ni a
vhona? Tshithu tshithihi tshe vha tshi rabelela tsho vha tshi
henefho tshanḓani tshavho, huno vha si tshi limuwe. Huno U
ḓa kokotolo nga nḓila ye Luṅwalo lwa amba uri U ḓo ḓa. Huno
arali A ralo ṋamusi, U ḓo ḓa kokotolo nga nḓila ye Luṅwalo
lwa amba uri U ḓo ḓa ngayo. U dzulela u ḓa nga kupfesesele
kwa Ipfi ḽa Mudzimu, nahone hu si nga kupfesesele kwa kuṅwe
kuhumbulele kwa vhorathioḽodzhi.
82 Fhedzi zwavhuḓi-vhuḓi, naa ni a zwi ḓivha uri Ipfi ḽa
Mudzimu a ḽi athu u vhuya ḽa ḓa kha rathioḽodzhi? Wanani
Maṅwalo he Ḽa vhuya ḽa ralo. Ipfi a ḽi ḓi kha vhorathioḽodzhi;
na luthihi. Fhedzi ni a vhona, arali Ipfi ḽo vhonadzwa ṋamusi,
Ipfi ḽa ḓuvha ṱashu, Ḽi ḓo vha ḽi nga kupfesesele kwa Ipfi ḽa
Mudzimu. Hu si nga kupfesesele kwa muhumbulo wa muṅwe
muthu. Mudzimu u ḓo dzhiya Ipfi Ḽawe ḽe a fulufhedzisa kha
ḽino ḓuvha, huno a Ḽi ḓolisa, nahone Zwi ḓo iteya. Ndi zwezwo
fhedzi. A hu na nḓila ya u thivhela uri Zwi si iteye. Zwi ḓo
ralo, hu si na ndavha zwine na tshivhidzo tsha amba na zwine
vhaṅwe vhoṱhe vha tenda. Zwi…Mudzimu u ḓo zwi ita zwo
ḓiralo. Hu ḓo tou vha na vhaṱuku vhane vha ḓo ḓivha nga hazwo.
Izwo ndi zwone, vhaṱuku nga maanḓa. Zwo dzulela u vha nga
yeneyo nḓila.
83 Ni a vhona, nga ṱhalutshedzo dzavho vhone vhaṋe, vho vha
vha sa koni u ita tshiṅwe tshithu-vho ngauri vho gogoḓela kha
zwe tshivhidzo tsha vha vhudza. Fhedzi U ḓo ḓa…U dzulela u
ḓa zwenezwo…O zwi ita zwiḽa, zwavhuḓi-vhuḓi, nahone U ḓo
ralo tshifhinga tshoṱhe A tshi ḓa, na zwoṱhe zwine A ita, zwi
ḓo vha nga kupfesesele kwa Ipfi. Zwo ḓiralo, ri nga si vheye
fulufhelo ḽashu kha zwine vhaṅwe vhathu vha amba. Hu tou vha



18 IPFI ḼO AMBIWAHO

na tshithu tshithihi fhedzi tshine ni nga kona u vheya fulufhelo
ḽaṋu khatsho, huno tshenetsho ndi Ipfi. Huno Ipfi ndi Mudzimu.
Huno Ipfi ḽo ḓoliswa ḽi bveledza Mesia; Ipfi ḽo ḓoliswaho ḽa
awara. Zwo naka hani! Vho kundelwa ngaḽo, Ipfi; zwone…
Vho vha vha na…Ipfi ḽi dzula ḽi ḽa ngoho, fhedzi ṱhalutshedzo
dzavho nga Haḽo dzo vha dzo khakhea.
84 Ndi a vhilaela nga hetshi tshithu tshihulu, Khoro ya
Ṱhanganyelano ine ra vha nayo shangoni ṋamusi, na Khoro ya
Zwivhidzo ya Shango ine ya khou iteya uri ita vhathihi roṱhe…
ndi a vhilaela arali vha tshi limuwa uri…Hezwo ndi zwone
kokotolo zwe Maṅwalo a amba uri vha ḓo zwi ita. Fhedzi vha
elekanya uri ndi tshithu tsha vhuḓisa shangoni, uri riṋe roṱhe ri
nga farisana ra vha vhathihi. Vha ri, “Yesu o rabela uri ri vhe
vhathihi.” Hezwo ndi ngoho. Fhedzi hu si holwo lushaka lwa
vhuthihi.
85 O ri, “Ivhani vhathihi vhunga Nṋe na Khotsi ri vhathihi.”
Ee, ivhani na holwo lushaka lwa vhuthihi. Zwenezwo izwo zwi
ḓo vha hani? Ipfi ḽi kha riṋe ḽi ḓo vha Ipfi ḽo ḓoliswaho. Hovho
ndi vhuthihi ha Mudzimu. Ni a vhona, vhuthihi ha Mudzimu ndi
Ipfi ḽo ḓoliswaho kha inwi. Ni a vhona? Huno zwenezwo ni vha
murwa (mesia) wa tshikhathi.
86 Zwino ri wana vhathu vha tshi fana. Vhathu a vha shanduki.
Havha vhathu vho vha vho khethekana nga zwigwada. Huno ri
ḓo lavhelesa kha hezwo lwa tshikhalanyana zwino. Ndi a zwi
ḓivha uri ndi khou ya u lenganyana, arali zwo luga kha inwi.
Ndi tou ongolowa, ndi—ndi—ndi sokou…a thi ḓivhi; ndi—ndi
dzhena ngomu huno nda ṅwala Maṅwalo fhasi, na notsi ṱhukhu.
Huno zwenezwo ndi—ndi dzhena henefho nahone wone—wone
Muya Mukhethwa wa fara tshiṅwe, huno ndi—ndi—ndi—ndi…
zwi sokou vhonala unga a hu na magumo khazwo. Zwi sokou
dzulela uya phanḓa. Fhedzi, zwino, kha ḽiṅwalwa ḽashu.
87 Vho vha vho khethekana, henefho, vha vha zwigwada
zwiraru zwo fhambanaho, na mihumbulo miraru yo
fhambanaho. Vhaṅwe vhavho vho Mu tenda. Vhaṅwe vhavho
vho Mu vhenga. Huno vhaṅwe vhavho a vha ḓivhi uri vha ite
mini.
88 Ni a vhona? Hezwo zwi—hezwo zwi tou vha nḓila ine ra zwi
wana ngayo. Ndo rera, ndi a tenda kha tshino tshivhidzo, luthihi:
Vhatendi, Vhatendi-muhoyo, na Vha sa tendi. Henevho vhararu
kha tshigwada, ni—ni wana izwo huṅwe na huṅwe. Hezwi ndi
zwiraru kha tshigwada, nazwo-vho; u vhona hetshi tshiimo
tsha vhathu uri tsho dzulela u ralo. Ri nga humela murahu-
rahu nahone ra zwi sumbedza, uri hetsho tshi ḓidzulela u vha
tshiimo tsha vhathu. Vho dzulela u vha kha lwonolo lushaka lwa
nyimele.
89 Zwenezwo nga u vhona uri zwi dzulela u vha nga yeneyo
nḓila, zwenezwo zwi ri ita uri ri vhofheye u tenda uri Mudzimu

o vhumba vhathu uri vha vhe nga yeneyo nḓila. Ngani, U ḓo ita
uri swina Ḽawe ḽi Mu rende. Tshiṅwe na tshiṅwe…Paulo, a tshi
ṅwala, kha Vharoma, ndima 8, o ri, “Oo, muthu wa tsilu. Naa
ḽone—naa ḽone vumba ḽi nga ri kha muvhumbi, ndi ngani u tshi
nnyita…nṋe nga u ralo? Naa Ene ha na maanḓa a u ita muṅwe
mudzio uri u vhe wa khuliso nahone muṅwe u vhe wa u nyadza?”
Mini-ha arali a so ngo sika vhusiku? No vha ni nga si livhuwe u
penya ha ḓuvha. Arali hu tshi dzula ḓuvha ḽi tshi penya, no vha
ni nga si ḓivhe u zwi livhuwa. Mini-ha arali hu si na vhulwadze?
Ni nga si ḓivhe uri ni livhuwa hani mutakalo wa vhuḓi. Mini-ha
arali hu si na vhathu vhavhi? Hu si na vhasadzi vhavhi? Musadzi
wa u luga o vha a nga si huliswe. Ni a vhona? Vho vha vha nga si
ralo…Khuliso yo vha i nga si vhe yawe, ngauri zwi sokou vha
zwenezwo fhedzi, tshi sokou vha tshithu tshithihi fhedzi. Fhedzi
ndi mulayo wa khanedzano.
90 Mudzimu o zwi ita nga u ralo: muṅwe uri u vhe wa u nyadza,
u itela u sumbedza u ṱhonifheyaho; muṅwe a vhe wa u khakhela
kule, zwi a sumbedza…Arali zwo vha zwi so ngo ralo, hetsho
tsho vha tshi tshi ḓo vha tshithu tshone. Arali ho vha hu si na…
Hu nga si vhe na doḽara ya vhufhura u swika hu tshi vha na
doḽara ya vhukuma.Huno zwenezwo ya vhufhura ndi…Arali yo
vha yo itwa ya vha ya vhufhura na u rangani, zwenezwo yo vha
i tshi ḓo vha i ya vhukuma. Fhedzi i tou vha—i tou vha khophi.
Hu nga si vhe na…Hu nga si vhe na tshivhi u swika hu tshi
vha na u luga. Ngauri u luga ndi—ndi tshithu tshone, nahone
tshivhi ndi tshanduluso ya u luga. Nga maṅwe maipfi, ngoho ndi
ngoho. Mazwifhi a nga si vhe mazwifhi u swika hu tshi ranga u
vha na ngoho; u itela u shanduluso heyo ngoho ya vha mazwifhi.
Ngauralo zwivhi zwoṱhe zwi tou vha u luga ho shanduluswaho.
Ngauralo, hu na maitele shangoni.
91 Maitele mavhili; nahone maṅwe ao ndi maitele one, huno
maṅwe ndi maitele o shanduluswaho. Huno maṅwe ao ndi Ipfi
ḽa Mudzimu, ḽine ḽa vha ḽone; nahone ipfi ḽiṅwe na ḽiṅwe ḽa
muthu ndi mazwifhi. Huno haya maitele a dinomineisheni ane
ra vha nao ṋamusi, a vhumbaho Khoro ya Zwivhidzo ya Shango
u itela luswayo lwa ḽivhanda uri lu vha ṱanganye vhoṱhe, ndi
tshithu tsho khakheyaho. Huno vhathu vha khou dzhena khazwo
vho pofula.
92 Mudzimu o fhedza u vheya tshithu kha ḽifhasi tsha uri vha
phuluswe ngatsho. Fhedzi vha elekanya uri ndi tshigwada tsha
vhusweleli ho kalulaho. A vha zwi ṱoḓi. Vha zwi rahela nnḓa.
Vha elekanya uri vha teya u ita tshiṅwe tshithu ngazwo. Vha
ṱoḓa u ḓiitela sisiteme yavho. Mudzimu o no vha na sisiteme
hafha, Ipfi Ḽawe. Fhedzi a ri ṱoḓi Izwo. Ngauralo ri ḓiwana
ṋamusi, sa zwe vha vha vha zwone zwiḽa.
93 Huno zwino, ri tshi vhona uri vhathu vho itwa uri vha vhe
nga yeneyo nḓila…Dzhielani nzhele, ni ri…ndi—ndi a ḓivha
zwa uri ndi dzhiya tshifhinga tshinzhi, fhedzi a thi ṱoḓi u dzulela

u tshi lavhelesa ngauri tshi nnyita uri ndi vhe wa mazhuluzhulu.
Ni a vhona?
94 Dzipoḽotiki; zwino ri dzhiya vhunga…Kha ri sokou dzhiya
sa tsumbo…u vhona arali vhathu vho itwa uri vha vhe kha
zwiraru—zwigwada zwiraru. Kha ri dzhiye dzipoḽotiki. Hu na
vhaṅwe vha re mavhivhi u itela muthu. Huno tshiṅwe tshigwada
tshi a mu vhenga. Huno tshiṅwe tshigwada a tshi ḓivhi uri tshi
ite mini ngae; a vha ḓivhi uri ndi zwifhio, nahone zwi vha vheya
kha nḓaḓo.
95 Hoyu muthu o ri, “Oo, ndi muthu muhulwane. U—u ḓo vha
Muphuresidente washu wa khwiṋe.”

Muṅwe a ri, “Ha tshithu fhedzi u tou vhamufheṱi.”
96 Zwenezwo wa vhukati a ri, “Zwino a thi ḓivhi uri ndi ite
mini.” Ni a vhona? Ni a vhona, ro itwa nga yeneyo nḓila. Ro
vhumbwa nga yeneyo nḓila. Heyo ndi yone nḓila ine vhathu vha
vha ngayo. Zwi teya u vha nga yeneyo nḓila u itela u vuledza
makwevho mahulu a Mudzimu. Huno u bveledza tshipikwa
Tshawe tshine A khou ya u tshi bveledza kha ḽifhasi, muthu o
teya uri a vhumbwe nga u ralo. Muṅwe u kha zwone. Muṅwe u
khou khakha. Huno muṅwe u vhukati ha zwivhili. Zwo dzulela
u vha nga yeneyo nḓila.
97 Dzhielani nzhele, vha ita hezwo tshifhinga tshoṱhe tshine
vha sa ḓivhe…Muthu a re vhukati, ndi fhethu hu si havhuḓi
ngauri: muṅwe a nga sumbedza thaidzo, uri ndi ngani a tshi
elekanya uri u kha zwone; muṅwe a sumbedza uri u elekanyisa
hani kha uri o khakha; huno a re vhukati ha ḓivhi tshithu
ngazwo, ha ḓivhi uri a ye kha ifhio nḓila. Huno heyo i tou vha
nḓila ine zwa vha ngayo kha vhurereli. Vhathu vha ita zwithu
zwi fanaho ṋamusi nga ha vhuyo havho ha Lini na lini.
98 Zwino ri khou ya u vhaisa, lwa miniti. Vha a zwi ita na kha
vhuya havho ha Lini na lini. Muthu u ḓo tsela fhasi hafha kha
heyi—kha heyi…u ḽa. Huno arali na wana buvhi kha ndishi
ya sobo yaṋu, ni ṱoḓa u vulela mulandu iyo khamphani kana
vhengele ḽa zwiḽiwa. Ngani, ni nga si ḽe iyo sobo, i ḓo vha i
na mulimo. Ni—ni—ni—ni nga si i ṱanganedze na luthihi, bete
ḽihulwane kana tshiṅwe tshithu tsho vhiliswa kha ndishi yaṋu
ya sobo. Ngani, ni nga si i ṱanganedze na luthihi. U tou zwi
elekanya zwi ḓo ita uri ni si dzuliseye. Fhedzi zwo ralo, ni
ḓo tendela tshiṅwe tshigwada tsha vhorathioḽodzhi tshi tshi
dzhenisa tshiṅwe tshithu fhasi kha gulokulo ḽaṋu tshine tsha
ḓo ni rumela kha maela dza miḽioni kule na Mudzimu, nahone
na mila izwo. Musi, “Muthu u ḓo tshila nga Ipfi ḽiṅwe na ḽiṅwe
ḽine ḽa bva mulomoni wa Mudzimu.” Ndi tshaini ine muya waṋu
wo ṋembelela khayo nṱha ha hele. Huno sa vhunga ndo amba
u rangani, “Tshaini i khwiṋesa fhethu hu leluwesaho.” Fhethu
huthihi ha kwasheya…ndi zwezwo fhedzi zwine na teya u ita

uri ni kwashe iṅwe yadzo; ndi zwezwo fhedzi. Huṅwe hoṱhe hu
litshedza na henefho. Yo kwaṱhesa sa fhethu hu leluwaho hayo.
99 Zwino…Huno muthu ane a ḓivha uri arali na ḽa heyo sobo
i na buvhi ḽa mulimo khayo, i ḓo ni ita uri ni lwale. Ni ḓo teya u
ya vhuongeloni, nahone—nahone thumbu yaṋu ya bommbiwa na
thaidzo nnzhi dzine na fhira khadzo. Huno zwi nga ni vhulaya.
Fhedzi, nṋe-nṋe! Ni ḓo…Ngani, ni nga si tsha dovha na ya
fhethu ho raloho. Ni nga si tsha dovha na ṱoḓa u swifhadza
muṋango, ngauri ni—ni—ni khou ofha uri ni ḓo wana mulimo
nahone na lovha. Huno zwenezwo ni ḓo vha muraḓo, na ṅwalisa
madzina aṋu kha dzibugu, na lwa na tshiṅwe na tshiṅwe tshe
Bivhili ya amba uri, “A zwi khou vhaisa muvhili waṋu, fhedzi
u rumela muya waṋu heleni.” Ni a vhona? A zwi ngo ḓoweleya
hani zwine vhathu vha ita. Vho—vho ralo…Vho dzhiya vhuyo
havho ha Lini na lini, vha vhu imisa kha maḽeḓere a thioḽodzhi.
Huno ni nga vha ḓisela Luṅwalo, na ri, “Hezwi ndi zwine Bivhili
ya amba. Khezwi henefha.”
100 Huno vhorathioḽodzhi vha a lavhelesa Khazwo, “Zwo luga,
hezwo zwo vha zwi zwa ḽiṅwe ḓuvha.” Ni a vhona? Huno inwi
na mu thetshelesa. Ni a vhona zwine Mudzimu a amba. Wa
vhukuma, Mukriste wa ngoho u thetshelesa heḽo Ipfi, nahone
ndi zwezwo fhedzi. Muthu wa Mudzimu u tshila nga hovho
Vhurotho.
101 Dzhielani nzhele, vhaṅwe—vhaṅwe vha tenda kha Ipfi.
Ngeno hu na vhaṅwe vhane vha tenda kha ṱhalutshedzo ya
dinomineisheni yavho. Huno hu na vhaṅwe, nga heyi nḓaḓo,
vhane a vha ḓivhi uri vha tende mini.
102 Zwino vhaṅwe vhavho vha ri, “Oo, heyi Khoro ya Zwivhidzo
ya Shango, tshi khou ya u vha tshenetsho tshithu. I khou ya u ita
uri riṋe roṱhe ri vhe vhathihi. Oo, zwi tou vha zwenezwo.”
103 Hunomuṅwe a ri, “Ngani, ndi zwa diabolo! Khezwi afha kha
Luṅwalo.”
104 Zwenezwo muthu a sa dzhiyi tshifhinga tsha u dzula fhasi
nahone a rabela na u zwi ṱoḓolosa, u ri, “Oo, hangwani ngazwo.”
Uh-huh. Hangwani ngazwo? Ndi zwaṋu…nga kuambele
kwaṋu, murathu, nga vhuimo haṋu, nga ḽifhio ḽeḓere ḽine na ḽi
dzhiya, zwi khou ya u ni rumela kha vhuyo haṋu ha Lini na lini
hune na ḓo tshila lwa tshoṱhe. Ni so ngo ita izwo.
105 Zwi dzhiya riṋe uri ri dzule fhasi musi tshiṅwe tshithu tsho
raloho tshi tshi vuwa. Huno mbudziso, sa maḓuvhani a Yesu;
musi vha tshi bvelela, tshivhidzo tsho ri, “Oo, U tou vha mufheṱi.
A hu na tshithu Khae.”
106 Fhedzi Muṅwe a ri, “Ṱolani Maṅwalo.” A ri, “Kha One ni
elekanya uri ni na Vhutshilo Vhu Sa Fheli, nahone A ḓo ni
vhudza uri ndi Nṋe Nnyi.”

107 Avho vhanna, vhasadzi, vha si na na vhuimo ha Vhukriste na
luthihi, kana dzangalelo kha vhuyo havho ha Lini na lini, vho
vha vho fanela u ṱola Maṅwalo nahone vha vhone uri O vha a
Nnyi. Zwenezwo ho vha hu sa ḓo vha na mbudziso, “Ndi nnyi
uyu?” Vho vha vha tshi ḓo ri, “Ene khoyu afha!” Phambano ndi
yeneyo. Ni a vhona, ndi vhathu, vha—vha—vha sokou fanela u
vha nga yeneyo nḓila. Vhaṅwe vho telwa zwone. Zwi ya konḓa u
amba hezwo, fhedzi ndi ngoho. I ya zwi sumbedza. Ni a vhona?
108 Zwino, ṋamusi, vhaṅwe vha ri, “Ndi a tenda Ipfi. Ipfi ndi
Ngoho; Ipfi ḽiṅwe na ḽiṅwe Ḽazwo.”
109 Vhaṅwe vha ri, “Aah, vhafunzi vhashu vho ya nahone vha
guda holwo lushaka lwa…Vha a ḓivha zwine vha teya u amba
nga Izwo.”
110 Muṅwe a ri, “Zwo luga, a thi ḓivhi. Ndo vha muraḓo wa
hetshi. A tho ngo zwi takalela. Nda yela hafha nahone nda vha
muraḓo wa hetshi. A—a thi ḓivhi uri ndi wela kha tshifhio.” Ni a
vhona? Zwo vha zwi tshi tou vha nga yeneyo nḓila zwiḽa, lushaka
lu fanaho lwa tshigwada. Zwi dzulela u vha nga yeneyo nḓila, u
bva u rangani, nahone zwi ḓo dzulela u ralo.
111 Zwino kha ri lavhelese Ngoho ya Bivhili kha ino thaidzo,
huno ri vhone arali Zwi zwone; lwa miniti i si gathi zwino…
Adamu…U rangani zwo thomisa zwenezwi, nḓila ine ra vha
nazwo ṋamusi, a i ngo shanduka na zwiṱukuṱuku. Adamu o vha
a “mutendi.” Saṱhane o vha a “si mutendi”; o vha a sa tendi Ipfi.
Ngauralo a wana Efa, we a vha a “si na vhuṱanzi” uri kana Zwo
vha zwi zwone kana hai. Ni a vhona? Saṱhane, a sa tendiho…
Mudzimu o ri, “Ḓuvha ḽine na ḽa henefho, heḽo ḓuvha ni ḓo fa.”
112 Saṱhane a ri, “Izwo a si zwone.” Ni a vhona, nahone ho ngo
Zwi tenda. Adamu o Zwi tenda. Ngauralo a shuma kha we a vha
a vhukati. Vha tou vha vha sa koni u zwi amba…o vha a sa koni
u zwi amba.
113 Zwino, dzhielani nzhele, musadzi hafha u fanyisa tshivhidzo
tshi ḓaho tsha dinomineisheni tshi vhidzwaho muselwa. Tsho
takuwa u bva kha Genesi. Ndi mbeu. Ni thoma kha Genesi;
ni ḓo zwi wanulusa zwa vhuḓi. Ni a vhona? Zwino, hafha, u
fanyisa tshivhidzo tsha ḽino ḓuvha ngauri vhaṅwe vha ri (zwino
ri khou dzhia Vhaphuresibatherieni, na Vhaḽuṱere, na vhoṱhe
vha tshi bvelela, havha vhathu vha vhubindudzi na vhaṅwe),
“Ri ḓo takalela u vha na…Ri khou ṱoḓa ndovhedzo ya Muya
Mukhethwa. Ri—ri ḓo takalela u vha Nawo.”
114 Naa ni a limuwa ḓuvha ḽine ri nga vha ri khaḽo? Ni a vhona?
Zwi nga vha uri a vho ngo vhuya vha U wana. Naa ni a ḓivha uri
Yesu o ri, “Musi vhone,musidzanawa tshipofu o eḓelaho…”?
115 Zwino, elelwani, musidzana wa tshipofu o eḓelaho o swika
kha u humbela mapfura. Zwoṱhe zwo vha zwo pfuṋelelwa nnḓa.
Ho ngo A wana. Ho ngo vhuya a A wana. Naa ni a limuwa uri
murahu hamusi Muselwa o ṱuwa, o takulelwa Ṱaḓulu, zwivhidzo

zwi ḓo isa phanḓa, vhathu vha elekanya uri vha kha ḓi tshidziwa
na zwoṱhe vhunga vho dzulela u zwi ita. Vha isa phanḓa sa zwe
zwa iteya maḓuvhani a Noaxe. Vho isa phanḓa na u ḽa, u ṅwa,
na zwoṱhe sa zwine vha dzulela u zwi ita. A vho ngo zwi ḓivha,
fhedzi muṋango wo vha wo valwa. Huno u nga ralo, khonani,
uri muṋango u vale tshifhinga tshiṅwe na tshiṅwe. Khaṅwe
zwavhukuma, u ya nga hune nda ḓivha. Riṋe a ri ḓivhi.
116 Hu khou ya u vha na vhaṱuku vhavho vhane vha ḓo dzhena.
Ri a ḓivha izwo “Vhunga zwo ralo maḓuvhani a Noaxe (mimuya
ya malo yo tshidzwa), zwi ḓoralo u vhuyani ha Murwa wa
muthu.” Hu ḓo tou vha na mimuya miṱuku ine ya ḓo tshidzwa. A
tho ngo ri ya malo. I nga vha ya maḓana a malo kana…a—a thi
ḓivhi uri mingana. Zwigidi zwa malo…a—a thi ḓivhi. Miḽioni
dza malo…a…
117 Fhedzi ni a vhona, Muselwa ha khou ya u itwa nga tshiṅwe
fhedzi tshigwada tshiṱuku hafha kha ḽifhasi. Musi tshikhathi
tsha vhusumbe, musi A tshi bvelela, vhaḽa vhasadzi tshipofu
vhoṱhe vho vuwa nahone vha funga mbone dzavho. U humela
hoṱhe murahu, muṅwe na muṅwe o tendaho Ipfi ḽo ḓoliswaho
fhasi u tsa na tshikhathi, o vuwa. U tou fana na phiramidi
(tshipiḓa tsha fhasi), na u ḓa kha…Fhedzi Tombo ḽa tshiuludza
ḽo teya u ḓa ḽa khunyeledza zwithu zwoṱhe u itela yone—yone
phiramidi. Ni a vhona, u zwi ṱumanya zwoṱhe. Zwino, Muselwa
u ḓo itwa nga vhoṱhe vhane kha zwikhathi zwoṱhe, vho tenda
nahone vha ṱanganedzaKristo saMutshidzi wavho.
118 Zwino, Efa o vha a si na vhuṱanzi. Adamu o mu vhudza, a ri,
“Zwino, Mudzimu o ri, Mufuṅwa, uyo, ‘Ḓuvha ḽine wa ḽa, ḽeneḽo
ḓuvha u ḓo fa.’”
119 Fhedzi vha ralo…Saṱhane a ri, “Ngoho-ngoho izwo zwi nga
si vhe zwone. Elekanyai vhone—vhone Khotsi vha tshi nga fara
vhana Vhavho…Ndimuswaswonyana, tshithu tshi ngaho itsho.
Ngoho-ngoho A zwo ngo ralo.” Ni a vhona?
120 Huno o fhedzisela o tendamini? O fhedzisela o tenda “ngoho-
ngoho.” Huno hezwo ndi zwone kokotolo zwine tshivhidzo
tsha ita ṋamusi, kokotolo. “Oo, ngoho-ngoho…Ri tshivhidzo
tshihulwane. Ri vhathu vhahulwane. Ndi kale ri hone…
Hezwi zwithu zwoṱhe zwine vha zwi vhidza vhusweleli ho
kalulaho nnḓa hafha, hezwi—hezwi zwithu zwine vha zwi
vhidza ndovhedzo ya Muya Mukhethwa na zwoṱhe, hezwo ndi
maloto! Ni a vhona, hezwo…A hu na zwithu zwo raloho. Aah,
ngoho-ngoho…ndi a badela tshafumi. Ndi a ya tshivhidzoni.
Mme anga vha a ya ngei…Ngoho-ngohoMudzimu…” Fhedzi,
Mudzimu o amba zwo fhambanaho, nahone zwi khou ya u vha
nga yeneyo nḓila, nga kupfesesele fhedzi kwa Ipfi Ḽawe. O zwi
amba uri tshino tshivhidzo tsha Laodekia tshi ḓo vha nga nḓila-
ḓe. Ndi na bugu yo khetheyaho ine ya khou ḓa, nga hazwo, hu
si kale, Murena vha tshi funa, ni a vhona, ya heyi Laodekia, u

sumbedza uri zwo dzula zwo fhela, uri tsho no pfuṋelwa ngomu
henefho, nahone Kristo u nga nnḓa. A i ngo vhuya ya ri O vhuya
murahu hafhu, ni a ḓivha. Ngauralo ri zwi wana ṋamusi, u
bvisela Ipfi nga nnḓa, sa vhunga zwo dzulela u ralo.
121 Zwino, dzhielani nzhele, Mushe, Ipfi ḽo ḓoliswaho…kana
ri mu vhidza…ndi a fulufhela uri ni ḓo pfesesa, musi ndi tshi
ri o vha a Mesia. O vha a Ipfi ḽo ḓoliswaho ḽe ḽa fulufhedziswa
ḽa iḽo ḓuvha. Mushe o vha o ralo! Naa ni a tenda izwo? Zwo
tou ralo, ipfi—ipfi Mesia zwi amba “muḓodzwa.” Ni a vhona?
Zwino, Noaxe o vha a muḓodzwa wa ḓuvha ḽawe. Abrahamu o
amba uri hu ḓo vha na…Vhathu vhawe vha ḓo dzielelwa lwa
miṅwaha ya maḓana maṋa vhupulini, nahone vha ḓo bviswa nga
tshanḓa tsha maanḓa, na zwine a ḓo sumbedza: zwiga zwawe na
vhuṱolo…na—namirafho ye ya vha i tshi khou ḓi ḓa, nahone zwi
ḓo ralo. Huno Mushe a ima henefho, heḽiya Ipfi ḽo ḓoliswaho ḽa
ḽiya ḓuvha. Ndi ngazwo o vha a tshi kona u vheya tshanḓa tshawe
kha gwakwa.Ndi ngamini? O vha o imaVhuhoneni haMudzimu.
Amen! Vhugala vhuhulu ha Shekinah u mona nae. Mutshimbilo
muṅwe na muṅwe we a ita u fanyisa Mudzimu. Hafho ndi hone
hune tshivhidzo tsho vha tsho fanela u vha tsho ima hone zwino.
Ndi zwone!Madzuloni a izwo, ri thungo kha tsinyuwo ya zwiṅwe
zwithu zwa dinomineisheni.
122 FhedziMushe o kungea, nahone a bvela thungo. Huno ho vha
hu na iḽa Khavhu ya Mulilo yo ṋembelela kha tshiḽa tshiṱaka.
Huno afha ho ima Mushe o ḓoliswa. A zwi na thimathimo uri
muthu o vha a sa ḓivhi uri o vha a khou ita mini. Zwifanyiso
zwe a ṋewa musi a tshi ima hafho na zwithu zwawe zwa mulisa,
nahone a ḓivha uri holwo lu ḓo vha lupaḓa sogani. Lwa shanduka
lwa vha ṋowa, zwenezwo lwa vha tshipfumelelo; iḽa ṋowa yo ralo,
ngei sogani. Zwithu zwoṱhe zwe a ita…Zwo vha zwi zwiga na
maipfi a ambaho na vhathu. Ni a vhona, ho vha hu na tshiṅwe
tshithu tsho ṱumanaho naye. Huno Mushe a nga vha ene muṅe a
sa zwi ḓivhi, fhedzi o vha a Ipfi ḽo ḓoliswaho ḽa iḽo ḓuvha. O vha
a Murumiwa o ḓoliswaho. Ngauralo arali o vha a Murumiwa wa
awara, o vha aMesiawa iyo awara. O vha a enemuḓodzwa.

Zwino, ene, Yoshua, na Keḽebe, vho vha vha vhatendi
kha tshigwada (dzhielani nzhele) nahone vho lingedza u funza
vhaṅwe Ngoho. Fhedzi vhonani, Saṱhane (Dathan na Kora) vho
ita vhaṅwe uri vha lovhe sogani. Zwino, thaidzo ho vha humini?
123 Mudzimu o vhidza Mushe. O vha a sa ṱoḓi u ya. Havho
vhaporofita vha na zwithu zwo raloho zwa u ita u swika vha—
vha…Tsho vha tshi tshithu tshi konḓaho u ita. A vho ngo
ṱoḓa u ya, huno vha swika kha u nyefulwa. Vho ṱoḓa u vha na
vhuḽedzani na u ya na vhaṅwe vhoṱhe na—na u ṱuwa na vharathu.
Fhedzi ni a vhona, u tou fana…ndi a tenda…ndo hangwa uri
ho vha hu muporofita mufhio, we a ri, “Arali…a thi ṱoḓi u
ita izwi,” (nga maṅwe maipfi) “fhedzi mbilu yanga yoṱhe i nga
fhisa. Mudzimu o amba nahone ndi teya u Zwi ṋetshedza.” Kana

vha a Zwi takalela; kana vha a mu vhamba; kana vha a mu
kanḓa ngamatombo; kana vha a ita…Mudzimu o ambambiluni
yanga, nahone u teya u Zwi amba. Hu si uri a vhe o fhambanaho,
fhedzi u vha wa u ḓiṱukufhadza. “U ḓiṱukufhadza zwi khwiṋe u
fhira tshiṱhavhelo; u thetshelesa, kha mapfura a thutha.” Ni a
vhona, Zwo vha zwi mbiluni yawe. U teya u zwi ita. Zwo vha
zwi Vhutshilo hawe. O vha a sa koni u Zwi fareledza. Ho vha hu
na tshiṅwe tshithu, u raha-raha, he ha vha kombetshedza. Vho
vha vha sa koni u Zwi fhaṱutshedza kana u Zwi sema. Mudzimu
o vha a na ndango khulu khavho u swika musi A—A tshi vha ipfi
ḽavho, nyito dzavho. Haḽeḽuya!
124 Nṋeyeni Tshivhidzo tsho ḓoliswaho lwo fhelelaho ha
Mudzimu u swika hune nyito dzavho na mutshimbilo ndi
A RALO MAAMBA MURENA, dzhenani kha uvho Vhugala
ha Shekinah, ndi ḓo ni sumbedza Mesia (ene muḓodzwa wa
Mudzimu) o ima kha ḽifhasi.
125 Henefho ho ima Mushe tsini na hetshi tshiṱaka tshi dugaho
na Vhugala ha Shekinah. O ima henefho, o ḓoliswa, o vha a sa
ḓivhi zwe a vha a tshi khou ita. O vha a khou sokou ṱhonifha zwe
Ipfi ḽa amba uri a ite, “Vheya tshanḓa tshau gwakwani ḽau. Tshi
bvise. Imisa lubaḓa. Lu shandukise lu vhe ṋowa. Lu pose fhasi
hafhu.” Hu si na ndavha uri muṅwe muthu uri mini ngazwo, o
vha a tshi khou zwi ita.
126 A ri, “Murena, ntsumbedze Vhugala Hau, ndo lugela u ya
Egipita. A thi muthu a konaho u amba. A thi koni u amba
zwavhuḓi. Fhedzi sokou ntendela ndi vhone Vhugala Hau.”
Huno A mu sumbedza Hone. Huno a tsela fhasi a dzhiya
hezwi zwithu zwithihi, nahone u sumbedza uri o vha a Mesia
o ḓoliswaho. Houḽa muthu o kumba mavu u bva kha ḽifhasi
nahone a a posa muyani, huno zwidzimu na vhulivhe zwa fhufha
u bva mavuni, nahone zwa ḓadza ḽifhasi. Ndi mini tshine tshi
nga sika, fhedzi Mudzimu? A dzhia maḓi u bva mulamboni huno
a a shela kha bama; nahone shotha ḽiṅwe na ḽiṅwe ḽa maḓi ngei
Egipita, ḽa shanduka u vha malofha. Ndi mini tshine tshi nga ita
izwo, fhedzi Mudzimu? Ho vha hu mini? O vha o ḓikumedza lwo
khunyelelaho kha Ipfi ḽa Mudzimu ḽo ḓoliswaho u swika musi a
tshi vha Mesia.
127 Vhaegipita vho lingedza u Zwi landula nga heyi nḓila…
Vhadzia u sa tenda vho lingedza u Zwi landula. Vhatendi vha
khole-khole vho lingedza maitele avho. Fhedzi Ipfi ḽa Mudzimu
ḽo vha isa tswititi kha Shango ḽa Pfulufhedziso. Izwo ndi zwone.
Vho vha vho ḓoliswa. Vho vha vho ralo…Ovha aMesia.
128 Zwino mbudziso ya takuwa ngei sogani. Khezwi zwine ya
bveledza…Ni a vhona, zwino, ndi khou ṱoḓa ni tshi lavhelesa,
vharathu vhanga. Zwino elelwani, havha vhathu vho ḓiphina
nga idzo phaṱhutshedzo. Vho ḓiphina nga pfunzo dza hoyu
muporofita, hoyu muḓodzwa. Vho mu tenda. Vho mu tevhela.

Fhedzi ha takuwa ngei sogani, muṅwe nga dzina ḽa—ḽa Dathan,
nna muṅwe nga dzina ḽa Kora. Huno vha ri, “Hezwi zwi teya u
vha zwithu zwa muthu a eṱhe. Mushe u elekanya uri ndi ene a
eṱhe we Mudzimu a vhidza.”
129 Hoyo Mulaedza wa muthu muthihi, a vho ngo U ṱoḓa. Hai, a
vho ngo U ṱoḓa. Huno Mudzimu ha athu u vhuya a shuma fhedzi
ngamuthumuthihi nga tshifhinga. U dzulela u vhaMulaedza wa
muthu muthihi. Ndi lini he A vhuya a shuma na vhathu, nnḓani
ha muthu muthihi? Ndi zwa muthu a eṱhe. A si zwa tshigwada.
Ni na vhuḓifhinduleli kha Mudzimu, muṅwe na muṅwe waṋu.
Ni ri, “Oo, ndi a Zwi tenda.” Ni tou…Zwine na ita, ndi u tou
Zwi nyanyula. Ni nyanyula ngelekanyo.
130 Afha ndi musadzi o imaho afha. Ndi muthu muṱuku, ndo
lindela u dzewa. U swikelela ṱhoḓea dzanga kha masia oṱhe.
U tou vha Mukriste a funeaho: u vhonala sa ene, u ambara sa
ene, u ita sa ene, u tshila sa ene. Ndi a ṱanganedza uri u ḓo vha
mufumakadzi wavhuḓi wanga. Fhedzi a si wanga u swika ndi
tshi mu dzhiya uri a vhe wanga.

Heyo ndi yone nḓila ineMulaedzawa vha ngayo. Ni nga pfela
vhuṱungu Nawo nahone na ri, “Zwoṱhe zwo luga.” Fhedzi ni
khou teya U u ṱanganedza inwi muṋe uri ni vhe tshipiḓa Tshawo.
Zwenezwo inwi naMulaedza ni vha tshithihi. Zwenezwo nḓodzo
i na inwi, sa vhunga i na vhaṅwe.
131 Zwino, Saṱhane, ho ngo Zwi tenda. Dathan…A ita uri
Dathan na vhaṅwe vha si Zwi tende, a ita uri vhoṱhe vha lovhe.

Fhedzi ni ri, “Imani lwa miniti, Mukomana Branham, wo ri,
‘Vhararu: Mushe, Yoshua, na Keḽebe.’” Izwo ndi zwone kokotolo.
Ho vha hu na vhenevho. “Fhedzi hafha wo ri, ‘Vhavhili.’ Wo
amba hafha uri ‘Ho vha hu na…’”
132 Ni ri, “Saṱhane wa nṱha ha mupo.” Fhedzi ho vha hu na
Mudzimu wa nṱha ha mupo, henefho-vho, a tshi ḓolisa havha
vhararu. Zwino, Saṱhane o tou ḓoliswa fhedzi. Fhedzi muṅwe u
khou ḓa, muṅwe u khou ḓa, itanu lavhelesa lwa miniti i si gathi.
O bvelela fhethu vhupo, dzina ḽawe ḽo vha ḽi Biḽiamu. U tou vha
muporofita a funaho tshelede; muporofita zwawe, muporofita
wa mazwifhi.
133 Hu na tshaka dzoṱhe dza vhaporofita. Huno kanzhi na
Isiraele na tshigwada, ho vha hu tshi dzulela u vha na
vhaporofita; avho: tshisibe-tshitete tshi pupumaho, vhaporofita
vha kokodzwaho nga u rengwa, vho tshimbilaho nahone vha ṱoḓa
ipfi ḽavhuḓi ḽa khosi, na u ṋetshedzwa, na, zwoṱhe zwo luga,
sa Ahaba na vhaṅwe vha maḓana maṋa, vhoṱhe vho ambara
nga kuambarele kwavho kwa vhufunzi. Huno o ni vhudza…
o vhudza yone—yone—yone khosi nṱha hafho, Yosafati, a ri,
“Ngani, zwo tou ralo, ndi na vha maḓana maṋa, vhoṱhe vho
pfumbudzwa zwa vhuḓi, vhaporofita vha Vhahevheru.”

134 Huno vhoṱhe vha bvelela nahone vha porofita. Fhedzi houḽa
muthu o vha a na Mudzimu lwo eḓanaho khae lwa u ḓivha
uri hezwo zwo vha zwo khakhea, ngauri o zwi ḓivha uri
Eḽiya o vheya samba kha hezwo zwithu. Huno Mudzimu a nga
fhaṱutshedza hani zwe A sanda? O nga si ralo. A ri, “Naa u na
muṅwe ane ra nga vhudzisa?”
135 A ri, “Ee, hu namuṅwe nnḓa hafha; Mika, murwawa Yimila.
Fhedzi,” a ri, “Ndi a mu vhenga.” A ri, “U dzulela uri nkhaṱula
na u mmbudza zwivhi zwoṱhe.” Zwi nga vha hani…Ndau yo
vhomba. Mudzimu o amba. Ndi nnyi ane a nga si ambe Ngoho?
Ngeno zwo fhambana na Ipfi ḽa Mudzimu, u teya u haṱula izwo
zwithu. Vho dzulela u vha na hezwi, muporofita wa mazwifhi.
Fhedzi vho dzulela u vha nawa ngoho, nae-vho. Elelwani, ho vha
hu si na tshikolo tshoṱhe tshavho. Ho vha hu na muthihi wavho.
Huno zwi dzulela u ralo kha ḓuvha ḽiṅwe na ḽiṅwe. Heyo ndi
nḓila ine zwa vha ngayo, ṋamusi.
136 Muporofita wa ḓuvha ndi Ipfi. Izwo ndi zwone. Muporofita,
ṋamusi, a si hezwi zwoṱhe hafha zwo fhambanaho…Hu
na muporofita wa Methodisi, muporofita wa Baphuthisi,
muporofita wa Pentekostaḽa, tshaka dzoṱhe dza vhaporofita,
u mona na shango. Fhedzi zwi kha ḓivha zwo ralo: hu na
Muporofita Muthihi wa Ngoho, a sa shanduki mulovha, ṋamusi,
na lini na lini. Izwo ndi ngoho. Yesu Kristo! Huno U tou vha Ipfi.
Izwo ndi zwone. U tou vha Ipfi: Ipfi ḽo Ḓoliswaho ḽa awara.
137 Mu dzhieleni nzhele zwino, musi ri tshi isa phanḓa. Ri
wanulusa uri Yoshua na Keḽebe…Huno zwenezwo ha bvelela
Biḽiamu sa muporofita o tholwaho. O ita mini? O kandekanya
Ipfi ḽiṅwe na ḽiṅwe ḽa Mudzimu, murahu ha musi Mudzimu o
mu sumbedza ḽone. U fanyisa dinomineisheni, ṋamusi. Ri ḓo
sumbedza izwo nga miniti i si gathi; Dathan, zwe a vha a zwone,
na zwe vhaṅwe vhoṱhe vha vha vhe zwone. Zwino Biḽiamu u
fanyisa dinomineisheni. Muthu a sa faneliho u…a fanelaho u
ḓivha khwiṋe. O zwi ḓivha uri izwo zwo khakhea. Fhedzi nga
murahu ha izwo o ita mini? Mudzimu o mu ṋeya tsivhudzo,
naho zwo ḓi ralo a tshimbila nṱha ha iyo tsivhudzo. O vha o
ḓaḓa nga tshelede na u ḓivheya uri a nga kona u wela khavho.
Huno ngauralo ndi zwine tshivhidzo tsha vha zwone ṋamusi,
a dzhena henefho kha Khoro ya Zwivhidzo ya Shango. Huno
tshiga tshiṅwe na tshiṅwe tshi khou thuthuba umona na shango,
na zwiga na vhuṱolo maḓuvhani a vhufhelo. Vha dzhena khazwo
zwo ḓiralo, ngauri vha funa thendo dzamuthu u fhira lufuno lwa
Ipfi ḽa Mudzimu.
138 Ndi na khonani ya u luga nnḓa hafho, ane a khou rera hoyo
mulaedza; Mupentekostaḽa, nnḓa u khou vhudza vhathu, u khou
lingedza u ṱumanya tshivhidzo kha vhuthihi. A tshi ri “ri teya
u dzhena kha hezwi, hoyu mutshimbilo wa vhuthihi.” Ngani,
vhaṅwe vhavho…tshivhidzo tsha Kristo. Vhunzhi ha hedzi
dzidinomineisheni dzine a dzi tendi kha mbebo yo ḓaho nga

musadzi wa tshipofu, na hezwi zwithu zwoṱhe zwo fhambanaho,
nahone vhoṱhe vha wela kha hezwo. Zwi konadzea hani uri
vhavhili vha tshimbile vhoṱhe nnḓani ha musi vho tendelana?
Zwenezwo, ni ri “Amen” kha izwo, ndi a vhilahela nga hezwi
zwino: Zwenezwo muthu u kona hani u ri u Mukriste nahone o
ḓadzwa nga Muya Mukhethwa, huno a landula iḽo Ipfi uri a ḽi
shanduki mulovha, ṋamusi, na lini na lini? Muya Mukhethwa
kha inwi u ḓo khwaṱhisedza iḽo Ipfi, Ipfi ḽiṅwe na ḽiṅwe,
“Amen. Amen. Amen.” Musi Ipfi ḽi tshi amba tshiṅwe tshithu,
ni ri, “Heyo ndi Ngoho.” Amen! Yone…ngauri no tendelana na
Ipfi. No tendelana na Mudzimu. Inwi na Mudzimu ni vhathihi.
Mudzimu u kha inwi. Ni murwa Wawe kana ṅwananyana Wawe,
o ni ita mesia u itela Ene, Ipfi ḽo ḓoliswaho ḽi tshi khou tshila
kha inwi.
139 Dzhielani nzhele, Biḽiamu o tshimbila nṱha ha zwezwi
zwithu. O vha a dinomineisheni yo khunyelelaho na phindulo
yo khunyelelaho kha kupfesesele kwavho. Hezwo ndi zwone zwe
Dathan a ṱoḓa. Hezwo ndi zwone zwe Kora a ṱoḓa.Vho ṱoḓa u
vhumba tshiimiswa khazwo. Vha ri, “Ri na vhanna vhakhethwa
u mona hafha.”
140 A thi na ndavha uri vhathu vhavhili vha nga tshimbila hani
lwo khunyelelaho vhe vhoṱhe, hu na phambano khavho. Ningo
dzashu a dzi fani. Tswayo dza gunye ḽashu a dzi fani. Hu na
zwithu zwinzhi nga ha riṋe…Fhedzi ri a kona u ṋetshana
pfukiselo ya malofha, na kha malwelavanḓa, huno navho vho
fhambana. Zwenezwo, ni a vhona, Mudzimu u tou dzhenisa
muthu muthihi kha heḽo devhu, huno muṅwe a tenda u bva
kha hezwo.
141 O ita muthu muthihi, huno vhathu vhanzhi u bva kha hoyo
muthu. Sa vhunga vhoṱhe vho lovha kha Adamu, vhoṱhe vha
tshila kha Kristo. O ita nḓila nthihi ya lufu, huno vhoṱhe
vha dzhena khayo. Huno O ita nḓila ya Vhutshilo, nahone
vhunzhi ha vhane vha dzhena afho vha na Vhutshilo. U bva
kha Muthu muthihi, hu si tshigwada tsha vhathu vho bvelela
sa vhafaho. Tshigwada tsha vhathu a vho ngo teya u thoma
vha tshinya. Muthu muthihi o tshinya tshivhi tshithihi. Muthu
muthihi a badela mutengo woṱhe. A zwi tsha dzhiya u kokovha
magonani aṋu, nahone ni tshi ri Maria Mukhethwa, na hezwi
zwiṅwe zwithu zwoṱhe zwo fhambanaho, na u losha vhathu vho
faho. Yesu o fa uri Mpho ya Mudzimu i vhofholowe. O badela
tshikolodo lwo fhelelaho. Fhedzi ni a vhona, ri ṱoḓa u amba
zwiṅwe zwithu Khazwo.
142 Lavhelesani hezwi zwino. Havha vhathu vho gonya henefho
nṱha nahone vha ri, “Zwo luga, u lingedza u ḓiita muthu a eṱhe
kha tshigwada. U elekanya uri ndi iwe uwoṱhe.”
143 Huno Mushe a neta ngavho. A humela murahu, a ri,
“Khotsi…”

144 A ri, “Ḓifhandekanyei khavho. Ndi—Ndi—Ndi…”
145 “Vhoṱhe—vhoṱhe vha re kha sia ḽa Mudzimu, iḓani ngeno.”
Huno A vula ḽifhasi nahone ḽa vha mila. Naa izwo ndi
zwone? Itanu elekanya ngazwo, murathu. Oo, nṋe-nṋe! Ndi
nga mini vha so ngo mu tenda? Ndi nga mini vha so ngo
tenda izwo—izwo—izwo—izwo zwa uri hoyu Mushe o vha a uyo
murangaphanḓa, wa Mudzimu? Ndi nga mini vho ṱoḓa u ṱaṱa
nae? Vho dzulela u gungula na u vhilahela, musi vho vhona
tshanḓa tsha Mudzimu nahone vho tshimbila fhasi…Huno
Mushe…Mudzimu o sumbedza uri—uri Mushe o vha a Mesia
o ḓoliswaho Wawe. Ni a vhona? Huno zwenezwo musi…Ni a
vhona, fhasi mbiluni dzavho, vho vha vha tshi khou ṱoḓa tshithu
tsho fhambanaho.
146 Ho iteya mini kha inwi Vhapentekostaḽa? Miṅwaha i si
gathi yo fhiraho no bva kha uho u ṱanganana hu vhidzwaho
dinomineisheni, na ḓiita Pentekoste. Ndi ngani no ṱoḓa u humela
murahu khayo hafhu? Gwati ḽi teya u bvelela. (Thoro yo vha i sa
athu u swika, na luthihi.) Ni a vhona?Dzhielani nzhele, heyo i tou
vha nḓila ye vha ita ngayo. Hezwo zwo vha zwi mbiluni yavho.
Vho vha vho teya u zwi ita.
147 Zwino, vhonani, Dathan o vha na kuhumbulele kwa uri
vhoṱhe vha nga ita vhurereli vhuhulwane khazwo. Ni a ḓivha,
na muapostola Petro o vha na kuhumbulele ku fanaho ngei
Thavhani ya Tshandukiso. O ri, “Kha ri fhaṱe thembele tharu
henefha; iṅwe ivhe ya Mushe, huno iṅwe ivhe ya mulayo, huno
iṅwe ivhe ya vhaporofita, iṅwe…”
148 Hunomusi a tshi kha ḓi amba, Ipfi ḽa tsela fhasi, ḽa ri, “Hoyu
ndi Murwa Wanga ane nda mu funesa. Ni Mu pfe.” Ndi hone-ha
he vha lavhelsa murahu, vha vhona Yesu fhedzi. O ima henefho.
O vha a Ipfi. Ndi zwezwo fhedzi zwine na teya u pfa, ndi heḽo
Ipfi. Ndi Ene kha tshikhathi tshiṅwe na tshiṅwe. Vhonani zwine
Ipfi ḽa amba kha itsho tshikhathi, nahone ni lavhelese Mudzimu
a tshi Ḽi ḓolisa, nahone a tshimbilaNaḽo. Ndi zwezwo fhedzi.
149 Vho tevhela Khavhu ya Mulilo u ya kha Shango ḽa
Pfulufhedziso. Havho vho tevhelaho hoṱhe vho ralo, vhaṅwe
vha lovha. Dzhielani nzhele, vho ṱoḓa Ipfi ḽi tshi vangana na
shango…zwa ita uri vha khakhe. Huno dzhielani nzhele zwe
zwa iteya khavho. Ipfi…Vho kundelwa Ngaḽo ngauri a vho ngo
ṱanganedza Ipfi ḽo ḓoliswaho. Ni a vhona, ni teya u vha na tshi si
tsha vhukuma…Tsha u ranga ni teya u vha na tsha vhukuma, u
itela u ita tshi si tshone khatsho. Huno vho vha vha natsho afho,
nahoneMudzimu a sumbedza uri O vha a siho khazwo.
150 Elekanyani uri Ipfi ḽo vhonadzwa lwo khunyelelaho hani
khavho, nga u khwaṱhisedzwa khavho. Zwoṱhe zwe Mushe a
porofita zwo itea. Uri o vhidzwa uri a vha ise kha Shango ḽa
Pfulufhedziso. Zwoṱhe zwe Mushe a porofita zwo itea, henefho.
Na Ipfi Ḽazwo a ḽo ngo kundelwa. Itsho tsho vha tsho teya u vha

tshikhala tsha hani, u ḓivha zwauri no vha ni khou tshimbila
sogani…Huno henefho, nga murahu…Musi a tshi vha vhudza
Mulaedza, vho vha vho teya u ranga U u ṱanganedza. Fhedzi nga
murahu ha musi o vha bvisa afho, zwenezwoMudzimu a ri, “Ndi
ḓo vha sumbedza uri Ndi nṋe iḽaKhavhu yaMulilo ye na ṱangana
nayo sogani.”
151 Ngauralo A ri, “Vha kuvhanganyeni vhoṱhe u mona na
thavha.” Huno A yela nṱha ha ṱhodzi ya Thavha ya Sinai. Huno
Mudzimu a thoma u thathaba.
152 Huno vhathu vha ri, “Ni so ngo tendela Mudzimu a amba.
Tendelani Mushe a ambe. Ni so ngo tendela…”
153 Mudzimu a ri, “A thi tsha ḓo dovha nda amba navho sa
hezwi, fhedzi ndi ḓo vha takusela muporofita Dzinani Ḽanga.”
Ni a vhona? Ngauralo ri wana uri hezwo ndi zwone zwine
Mudzimu a dzulela u ita. Ndi nga mini vha so ngo kona u vhona
izwo u rangani? Ni a vhona izwi zwithu zwoṱhe, huno zwenezwo
vha gungulela Mulaedza we wa vha u tshi khou vha isa kha
Shango ḽa Pfulufhedziso; we wa vha thomisa zwone, na u vha isa
kha Shango ḽa Pfulufhedziso. Fhedzi naho zwo ralo vha ralo…
vho teya u Zwi gungulela. Elekanyani, zwo vha zwo khunyelela
hani…vho vha vha tshi nga tshimbila ḓuvha ḽiṅwe na ḽiṅwe,
vha tshi khou tshimbila naMurena. Ndi vhutshilo-ḓe ha u tshila,
henefho sogani!Nga tshifhinga tshamadekwana…Vho ḽamana
ya matsheloni, ye ya wa nga madekwana.
154 Ni a ḓivha, zwa vha zwine vha zwi ḓowelesa lune vha ri,
“Muya yashu i vhenga uvhu Vhurotho.” Ni a vhona? Huno
zwo ralo na kha riṋe. Ndi sokou elekanya nga zwigwada
zwiṱuku zwine ra…kha vhushumeli hanga vhuṱuku, u mona
na shango. Ndi sa vhoni phodzo fhedzi na zwiṅwe; hezwo zwi
dzulela u ralo. Phodzo; Mudzimu u dzulela u vha na khuwa
ya phodzo huṅwe fhethu. O ḓi vha na—na—na Muruṅwa ngei
dzivhani tshiṅwe tshifhinga. Huno A…na zwithu zwoṱhe zwo
fhambanaho. Yone—yone ṋowa ya musinaseṱha ngei sogani. No
dzulela u vha na zwiga zwa phodzo. (Hezwo a si zwone zwine
nda khou amba ngazwo.) Phodzo ndi tshiṅwe tshithu tshine tsha
kunga tshipikwa tsha vhathu. Muṅwe namuṅwe a nga lambedza
tshumelo ya phodzo. Vha ḓo—vha ḓo lambedza luimbo lwa
munyanya. Fhedzi musi zwi tshi ḓa kha muya u ṱungufhadzaho
wo xelaho, a hu na zwine vha ita kha izwo. Ni a vhona, zwino naa
izwo a zwi ngo ṱoḓa u vha zwone? Ni a vhona? Ri na tshiṅwe na
tshiṅwe…khamuya u ṱungufhadzaho wo xelaho. A ni ṱoḓi u ita
tshithu kha izwo. Vha nga mu litsha a pepeleka kha tshiṅwe na
tshiṅwe. Ni ri, “Zwo luga, izwo ndi zwone zwoṱhe, ndi muraḓo
wa tshivhidzo. A zwi nga thithisi tshithu na tshithihi.”
155 Fhedzi zwino, ri wana hafha…(Ri tshi khou ḓa kha u vala
u ya nga hune ra nga kona hafha.) Elekanyani nga uri zwo vha
zwo khunyelela hani. Ndi lavhelesa fhasi kha—kha maḓuvha ane

ro vha kha ḽino ḽifhasi. Lavhelesani zwe Murena Mudzimu a ita.
Zwo thoma nga zwiga zwihulu, na vhuṱolo, na maḓembe, zwine
roṱhe ro ḓiphina ngazwo. Zwenezwo lavhelesani…Zwenezwo
ha tevhela Mulaedza nga murahu hazwo.
156 Lavhelesani zwo iteyaho. Zwi tshi khou ya phanḓa, hu si
nga inwi muṋe, vhathu vha re na inwi. Ni vhone tshigwada tsha
Vharuṅwa vha tshi bva Ṱaḓulu, vha dzinginyisa ḽifhasi ḽoṱhe, ndo
sokou ima henefho. Huno gurannḓa dzo zwi ṅwala; musi zwo
vha zwo dzula zwo ambiwa miṅwedzi na miṅwedzi phanḓa ha
musi zwi tshi iteya. O ima henefho, nahone a ri, “Tshifhinga tshi
tsini, humela murahu. A vula zwiphiri zwa Mapfundo a Sumbe
zwe zwa dzumbama u bva kha vhavhuedzedzi na zwoṱhe, a zwi
vhonadza.” Zwenezwo ha ḓa u rera ngaMbeu ya Ṋowa, na hezwi
zwithu zwoṱhe zwi ngaho izwo. Huno vhafunzi vha ita mini?
Madzuloni a u ri… “Ndi nga mini, Luther o amba izwi kana
zwo-raloho.” Vho sokou…Vha nga si vhuye vha zwi vhona. Ni a
vhona? Fhedzi ndi tshikhala-ḓe kha riṋe rine ra tenda; u dzhena
Vhuhoneni haMudzimu, ḓuvha ḽiṅwe na ḽiṅwe.
157 Nda ima henefho nahone nda vhona tshiḓumbumukwe tshi
tshi ḓa u bva kha lutombo. Tsha thuthubisa thavha ya vha
zwipiḓa zwivhili, ro ima henefho he ra vha ri hone; tsha tumula
ṱhodzi ya miri na zwithu zwi ngaho izwo. Huno muthathabo wa
Ipfi wa iteya nahone wa dzinginyisa henefho luraru, wa ri, “Zwi
lavhelese zwi tshi ya kha Khunzikhunzi ya Vhukovhela.” Tsha
ya henefho nahone tsha dzinginyisa Alaska. Huno tshi tshi tsa na
Khunzikhunzi ya Vhukovhela zwino. Zwa tou ralo kokotolo.
158 Ḓuvha ḽa phanḓa ha izwo, ndo dzhiya tombo nahone nda
ḽi posa muyani, huno nda ri, “A RALO MAAMBA MURENA,
‘Awara i fhano, khaṱhulo i ḓo thoma kha ḽifhasi. Midzinginyo na
zwithu zwi ḓo itea. Huno Phendelashango yoṱhe ya Vhukovhela
i ḓo dzinginyea na zwiṅwe.’” Lavhelesani uri zwo khunyelela
hani. Ḓuvha na ḓuvha, zwoṱhe zwi nga nḓila ye A amba uri zwi
ḓo vha ngayo. Ri nga humela hani murahu, vharathu? Kha ri fare
lutendo lwashu Khae.
159 Vha ri, “Ndi nnyi uyu?” Ri a ḓivha uri Ndi nnyi. Ndi Yesu
Kristo a sa shanduki mulovha, ṋamusi, na lini na lini, Khavhu
ya Mulilo. Musi hu tshifhinga tsha Mushe, lavhelesani uri Zwo
ita mini; zwi fanyisa Khavhu ya Mulilo ṋamusi. Zwo dzulela u
ralo…Ndi ngani vha so ngo tenda Yesu uri ndi Ipfi? Vho vha na
ṱhalutshedzo yo khakheyaho na kupfesesele. Sa zwe Efa a ita,
ngauralo navho vha ralo zwino.
160 Zwenezwo Biḽiamu na pfunzo yawe yo vha i yone khavho.
Huno ya swikelela kupfesesele kwavho kokotolo. Kha tshimima,
lavhelesani…Kha Tshimima tsha Vhamoaba, ni a vhona…
Oo, zwe A amba. Lavhelesani hafha uri ndi tshifanyiso tsha
hani tsha ṋamusi, uri zwi sumbedza hani murahu. (Ndi
khou ni fareledza.) Fhedzi lavhelesani, dzhielani nzhele, lwa

tshikhalanyana, Tshimima tsha Vhamoaba. Ni a vhona, arali O
kundelwa u vha bvisa nga iṅwe nḓila, Biḽiamu o ralo, zwenezwo
u vha kuvhanganya vhoṱhe kha tshiimiswa. Arali a kundelwa
u vheya samba khavho ene muṋe…Musi a tshi engedza u
vheya samba, Mudzimu u engedza u fhaṱutshedza. U sokou isa
phanḓa…

161 Ni a vhona, hezwo ndi zwone zwe a ita kha Vhapentekoste.
Vho amba miṅwaha miṱuku yo fhiraho, musi noṱhe ni tshi
thoma, “A ni nga swiki fhethu. Ho vha hu si na tshithu kha
inwi. Inwi, ni ḓo swa. Ni tou vha tshigwada tsha vhusweleli
ho kalulaho.” Fhedzi tshifhinga tshoṱhe vha tshi lingedza u
ni sema, ni dovha na vhuya murahu hafhu. Mudzumu o isa
phanḓa na u dzumbulula Mulaedza Wawe. Fhasi u bva kha
Khuvhangano ya kale, murahu-rahu ngei u rangani, Khoro ya
Vhoṱhe. Zwenezwo A dzhena ngomu musi vha tshi ṱanganedza
Dzina ḽa Yesu Kristo u itela ndovhedzo ya maḓi. Zwenezwo
muṅwe a thamuwa nga heyi nḓila, nahone muṅwe nga iṅwe,
nahone muṅwe a pambuwa…; vha ita tshiimiswa tsha hezwi na
hezwo. Mudzimu a isa phanḓa na u fhaṱutshedza.

162 Zwino, zwo luga, o zwi vhona uri a nga si ni vheye samba.
Ni a vhona? Ngauralo u khou ya u ita mini? U khou ya u ni
ita tshiimiswa. A ni ḓisa… “Oo, zwi a fana roṱhe ri vhathihi.”
Ni a vhona? “Roṱhe ri tenda kha Mudzimu muthihi.” Ngauralo
hezwo ndi zwe Biḽiamu a ita. Huno naa Yuda ho ngo ri tsivhudza
nga izwi? Vho khakha kha nḓila ya…kha pfunzo ya Biḽiamu
nahone vha lovha kha u landula ha Kora. Naa Yuda ho ngo
ralo, murathu wa thungo wa Yesu, o ri tsivhudza nga hezwi kha
Bivhili? Vha nga Kaini, u bva u rangani, vhashumi. Vhone vhane
vha ya tshivhidzoni nahone vha fhaṱa zwivhidzo na—na u fhaṱa
aḽeṱare ya tshiṱhavhelo. Vho khakha kha nḓila ya Kaini. Vha
tshimbila kha nḓila ya Biḽiamu, nahone vha lovha kha u landula
ha Kora. Yuda o vheya zwithu zwoṱhe khagala sa zwine ra khou
ita ano matsheloni, hafha phanḓa ha vhoinwi, sa vhunga ro vha
ri tshi khou zwi ita. Zwithu zwoṱhe zwo dzula henefho.

163 Vho lovha kha u landula ha Kora. Itanu elekanya nga izwo,
uri izwo zwo vha zwo vhifha hani. U tou elekanya zwineKora…
Ni a vhona, o ri, “Zwino, roṱhe ri ḓo ya tshimimani. Roṱhe ri
vhathihi.” Vhamoaba vho vha vha tshi tenda kha Mudzimu.
Havho vho vha vha vhana vha ṅwananyana wa Ḽoto. Ni a vhona?
“Roṱhe ri tenda kha Mudzimu muthihi.” Mutheoni, vho vha vha
tshi khou amba zwone. Lavhelesani Biḽiamu nṱha hafho, a tshi
tou vha na mutheo sa Mubaphuthisi muṅwe na muṅwe wa u
luga kana Muphuresibatherieni ṋamusi. O bvelela nṱha henefho
nahone ho vha hu na Isiraele, iḽa i si dinomineisheni…Vho vha
vha lushaka. Isiraele lwo vha lu si lushaka. Vho vha vha vhathu
nga tshiḽa tshifhinga. Vho vha vha sa ṱoḓi u tshimbila nga nḓila
ya Mudzimu, nga murahunyana. Vho ṱoḓa u fana na dziṅwe

dzitshaka. Ndi hone he vha kundelwa hone. Fhedzi arali vha tshi
khou ṱoḓa u dzula naMudzimu, zwoṱhe zwo luga.
164 Biḽiamu a bvelela, a lavhelesa fhasi, a ri, “Zwo luga, nṋe-
nṋe! Ndi a ḓivha muṅwe wa avho vhashumeli o dzeana na
mufumakadzi wa muṅwe muthu.” Na hezwi zwiṅwe zwithu
zwoṱhe, oo ngoho, vha na zwinzhi. O hangwa u pfa mukosi
wa—wa Khosi ngei kha gammba. Ho ngo vhuya a vhona Tombo
ḽo rwiwaho, na iḽa ṋowa ya musinaseṱha yo ṋembelela sa
tshipfumelelo. Ho ngo limuwa uri vho vha vha so ngo ṱumanywa
na tshiimiswa na tshithihi. Vho vha vho ṱumanywa na Mulanga
wa Mudzimu, nahone vho vha vha tshi khou tshimbila kha
izwo. Ni a vhona? Huno Biḽiamu a ralo, kha mutheo, “Fhaṱani
aḽeṱare dza sumbe.” Hezwo ndi zwine Yehova a ṱoḓa. Hezwo ndi
zwine Yehova a vha nazwo thungo dzoṱhe. “Zwoṱhe zwo luga,
vheyani ṋamana dza sumbe khadzo.” Hezwo ndi zwe vha vha
vha tshi khou ita fhasi ngei gammbani. “Vheyani ṱhoḽana dza
sumbe khadzo ngauri Mesia u khou vhuya ḽiṅwe ḓuvha.” Zwoṱhe
zwo luga.
165 Ni a vhona, mutheoni, vhoṱhe vho vha vha kha zwavhukuma;
mutheoni. Ni a vhona? Fhedzi ḽiṅwe ḓuvha musi a tshi vhona uri
a nga si mu wane kha izwo, a ri, “Arali ra nga tou ita tshiimiswa
roṱhe.” Huno henefho ndi hone he vha ita phoswo.
166 Huno henefho ndi hone kokotolo he Pentekoste ya ita
phoswo; musi i tshi ḓiimisa sa zwiṅwe zwivhidzo. A thi swina
ḽaṋu. Ndi murathu waṋu. Ḽiṅwe ḽa haya maḓuvha ni khou ya u
wanulusa uri izwo ndi ngoho. Zwi nga dzhiya tshikhalanyana,
u monanyana ha ḓuvha, fhedzi ḽiṅwe ḓuvha ni ḓo zwi vhona uri
hezwo ndi zwone.
167 Musi pfunzo ya Biḽiamu i tshi vha rwa sa…Hezwo ndi zwe
vha vha vha tshi khou ṱoḓa. “Roṱhe ri vhathihi.” Ni a vhona?
Ngauralo, henefho vha ya. Vhaporofita vhavho vhoṱhe na vhoṱhe
vha ṱuwa navho. Huno ho vha hu tshimimani, honoyo muthihi a
ri, “Huno roṱhe ri a tenda uri hu na Mudzimu muthihi. Kha ri
zwi tende.” Zwenezwo zwe vha vha vha tshi khou lavhelesana
nazwo, kokotolo.
168 Zwino musi Methodisi na Baphuthisi dzi sa koni u pfana
nga nṱhani ha zwiimiswa zwavho, fhedzi musi hu tshi bvelela
tshiimiswa makone, uri roṱhe ri nga kona u vha vhathihi, zwoṱhe
zwo luga. “Oo,” ni ri, “Vhapentekostaḽa vha nga si vhuye vha
zwi ṱanganedza.” A vha nga ralo? Vha ḓo ita mini ḽiṅwe ḓuvha
ngei Missouri? Ni vhale mabammbiri a vhoinwi, ngoho-ngoho.
Ni a vhona? A ni nga ralo? Hai, hu si Vhapentekostaḽa, vhoinwi
vhathu; fhedzi a si vhoinwi, ndi hoyomuvhuso nṱha hafho unewa
khou ni tshimbidza. Ndi heyo ṱhoho ine ya khou ni rembulusa.
Izwo ndi zwone. Ni so ngo tshimbila nayo. Ṱutshelani kule
na itsho tshithu tsho raloho, hezwo ndi luswayo lwa ḽivhanda.
Ḓivhofhololeni kha izwo nga u ṱavhanya hune ni nga hu kona.

Ni a vhona? Hezwo ndi zwa vhufunzini…Ndi ṱhoho yamuvhuso
ine ya khou ita mutshimbilo.
169 Ndi musi ri so ngo vhuya ra dzhena nahone ra vha na
nndwa na Germany kana maṅwe oṱhe. Ri na hezwi…vhaṅwe
vha havha vhorapoḽotiki vhahulwane vho dzula nṱha hafha u
ita zwigidi zwiswa na u thoma…a thi ṱoḓi tshelede i no bva
kha…tshelede ya malofha i no bva kha ṅwana wanga, ane a
teya u ya nnḓa hafho nahone a tou i fela. Ni a vhona? Fhedzi zwo
tou ralo, ndi poḽotiki ine ya zwi ita. Huno shango ḽoṱhe ḽi khou
langwa nga diabolo. Hezwo ndi zwe Yesu a tou zwi amba. Huno
a zwi nga vhuyi zwa luga u swika Ṅwahagidi, musi Yesu a tshi
vhuya nahone a dzhia ndango. Fhedzi zwino ri khou vha na hedzi
khakhathi. (Ṱavhanyani uri ri fhedze zwino.)
170 Zwone-zwone zwe vha vha vha tshi khou lavhelesana
nazwo…tshetsho tshithu. Hezwo ndi zwe vha vha vha tshi khou
ṱoḓa. Gundo ḽa Saṱhane kha Tshimima tsha Vhamoaba. U na
ḽiṅwe ḽi re nḓilani, hafhu-vho. U khou vha kuvhanganya nga
nḓila i fanaho. Imani…Nga u tou ṱavhanya! Itanu elekanya
zwe vha ita. Zwithihi sa zwiḽa. A zwo ngo teya u thoma u
dzhiya minzhi-minzhi, milapfu, miraru kana miṅwaha miṋa
u zwi kokodza. Vho…muporofita wa mazwifhi, muthu we
a kandekanya Ipfi ḽa Mudzimu…tsivhudzo iṅwe na iṅwe ye
Mudzimu a rumela u mona na shango, nahone a vha vhudza,
“Ibvani khazwo! Ibvani khazwo! Ibvani khazwo!” Vha nga si zwi
ite. Vha ḓo dzula henefho.
171 Vho nyadza Ipfi ḽa Mudzimu, vho nyadza Maipfi, vho nyadza
zwiga, vho nyadza zwithu zwine ra vha khazwo. Huno vha isa
phanḓa, “Ri khou ya u vha nazwo zwo ḓiralo. Ri khou tsela hone.
Ri khou teya u vha nazwo.Ndi zwezwo fhedzi. Roṱhe ri vhathihi.”
Ni a vhona vhufhura ha diabolo? Hetsho ndi tshithu tshithihi
tshe vha ita ngei kha Tshimima tsha Nicaea, ngei Nicaea, Roma.
Vho ita tshiimiswa ngazwo, nahone hezwo ndi zwe zwa itea.
Saṱhane o vha na Tshimima ngei Nicaea. Oo, nṋe-nṋe! Huno u
bva zwenezwo…Thetshelesani, ndi khou ya u amba ipfi ḽihulu
zwino hafha. Huno vhoinwi kha ni re kha theiphi vhane na khou
ṱoḓa u ṱaṱa nga hezwi, ṱaṱani inwi muṋe, na ḓivhazwakale, na
Bivhili, ni a vhona, fhedzi hu si nṋe.
172 Thetshelesani! Tshifhinga tshoṱhe tshine Mudzimu a rumela
murumiwa nahone a ita uri Mulaedza u thome…Huno musi
itsho tshivhidzo, musi itsho tshigwada tsha vhathu vha tshi ḓa
kha tshimima tsha dinomineisheni…Ndi henefho hune vha zwi
ita. Ndi henefho he Dzikhuvhangano dzaṋu dzo zwi ita. Ndi
henefho he Vhuthihi haṋu ho zwi ita. Ndi henefho he noṱhe
no zwi ita, kha tshimima tsha dinomineisheni dzaṋu, na ḓiposa
murahu kha tshithu tshithihi tshe Mudzimu a tshi sema u bva
u rangani. Heyo ndi Ngoho kokotolo. Tshifhinga tshiṅwe na
tshiṅwe tshine tshivhidzo tsha vhuya tsha vha namvuseledzo…
Nga tshifhinga tsha Luther, zwenezwo yone…Ho iteya mini?

Vhamethodisi…u tsa na zwikhathi…Zwingli, Finley, Finney,
na vhaṅwe vhavho vhoṱhe, musi vha tshi vha namvuseledzo, vho
ita mini ngayo? Vho i posa kha tshimima tsha dinomineisheni,
nahone vha kokovha sa vhaṅwe vhoṱhe, vha vheya luswayo kha
inwi sa vhaṅwe vhoṱhe. Zwenezwo ni na tshigwada tsha vhathu
vha ni langaho. Muya Mukhethwa u nga si tsha kona u tshimbila
u tshi ya phanḓa. Ndi zwezwo kokotolo. Ni thome u funza tshithu
tshe Bivhili ya funza, sa yone, huno dinomineisheni i sa tende
izwo; ya ni bvisela nnḓa. Zwi lingedzeni luthihi nahone ni vhone
arali zwi zwone kana hai. Ni ḓo vhona uri izwo ndi Ngoho. Ni a
vhona, tshifhinga tshoṱhe musi vho vhidzelwa tshimimani tsha
dinomineisheni, tshiḽa tshimima tsha Biḽiamu, khakhathi dzi a
thoma. Oo, Luther, Wesley, Pentekoste, na vhaṅwe vhoṱhe vha
zwipondwa tshazwo.
173 Dzhielani nzhele, zwo vha zwo ralo, haḽeḽuya, musi Mushe a
tshi imela thungo nahone a ri, “Ndi nnyi wa nṋe na Mudzimu?”
Amen! Ndi zwenezwo he Vhaḽevi vha bvisamabanga nahone vha
ya gammbani huno vha tshinyadza tshiṅwe na tshiṅwe tshe tsha
vha tsho ṱumanywa nazwo. Amen! Tshiṅwe na tshiṅwe; muthu
muṅwe na muṅwe wa a vha a na musadzi wa Mumoaba, vho
vha vhulaya nga khathihi. Zwino awara yo swika. U gai uyo
muthu? Vha gai vharwa vha Aroni, vhaṅwe vha lutsinga lwa
tshifhe vhane vha khou funa u kokodza Ipfi ḽa Mudzimu, heḽi
Banga ḽi fhiraho thungo dzoṱhe? A ri, “Ndi nnyi ane a ima na
nṋe na Mudzimu?” U gai? U a kona u ramba, thambo fhedzi a
hu na o fhindulaho. Ni a vhona zwine nda amba? A ri zwi wani.
Ri sokou…Hu na tshithu tsho khakheyaho. Dzhielani nzhele,
vho vha vha henefho…Ho vha zwezwo he Mushe a ima a amba
hezwi zwithu.
174 Dzhielani nzhele, tshivhi tshavho, tshe vha ita henefho, musi
vha tshi ita tshiimiswa na Vhamoaba nahone vha vha ita muvhili
muthihi…Hetsho tshivhi a vho ngo vhuya vha tshi hangwelwa
tshone. Ndi khou sokou ya kha phendelashango kha izwo lwa
miniti. (Ro no lenga, fhedzi miniti i si gathi.) Tshivhi tshavho a
vho ngo vhuya vha tshi hangwelwa. Na muthihi wavho ho ngo
zwi kona u swika kha Shango ḽa Pfulufhedziso. Yesu o ralo,
kha…Nkhangweleni. Yohane Mukhethwa 6, Yesu o ralo; kha
Yohane Mukhethwa 6, musi vha tshi ri, “Vhokhotsi ashu vho ḽa
mana sogani”…Vho vha vha Vhapentekostaḽa. Mukomana, vho
ḽamana, vho vha na tshithu tshavho tsha vhukuma.
175 Yesu o ri, “Huno vho ralo, muṅwe na muṅwe wavho, vho
fa. Vho lovha. Vho ṱuwa lwa Tshoṱhe.” Tshivhi tshavho a vho
ngo tshi hangwelwa. Vho ita mini? Vho kwasha mulanga wavho
na Mudzimu, huno vha ḓiimisa na Biḽiamu, muporofita wa
mushumi we a si dzhiye tsivhudzo ya Mudzimu; ho ngo kona u
dzhiya Ipfi ḽa Mudzimu; ho ngo kona u dzhiya na tshithihi tsha
Mudzimu. Fhedzi o vha o ḓivhudza u vha ita vhathihi vhoṱhe. Ni
a kona u vhona vhutsilu?Ndi nga dzula kha hezwo lwa tshifhinga



36 IPFI ḼO AMBIWAHO

tshilapfu, fhedzi ndi—ndi elekanya uri no zwi wana. Ni a vhona?
Dzhielani nzhele, tshivhi tshavho a vho ngo tshi hangwelwa; hu
si na muthihi wavho we a tshila fhasi ha idzo phaṱhutshedzo na
u ḽa mana na zwoṱhe.
176 Musi wa vhukuma, Mulaedza wa ngoho u tshi ḓa kha
tsumbedzo, vho u ita tshiimiswa. “Ri ḓo dzhiya Vhamoaba
na riṋe nga tshashu. Vha tshiimiswa tshihulwane, lushaka
luhulwane. A ri vhuyi ra…A ri vhuyi ra vha lushaka. Ri ḓo tou
malelana nahone—nahone ri ḓo dzudzanyea zwo ralo. Ri ḓo vha
ri navho.” Huno a zwo ngo vhuya zwa hangwelwa; na luthihi, a
vho ngo zwi hangwelwa.
177 Yesu o ri, “Vha tou vha, muṅwe na muṅwe wavho, o
fa.” Ṱalutshedzani iḽo ipfi nga Tshihevheru kana Tshigerika,
nga tshithihi kha izwo, kana na nga Tshikhuwa, ḽi amba
“Phandekano ya Lini na lini”; u ṱuwa lwa tshoṱhe. Izwo
ndi zwone.
178 Oo, ee, vho vhona maḓembe. Vho vhona Ipfi ḽo ḓoliswa. Vho
ḽa mana ye ya bva Ṱaḓulu. Vho ḓiphina nga phaṱhutshedzo dza
tshipfumelelo. Vho vhona Tombo ḽo rwiwaho ḽi tshi ṋetshedza
maḓi Aḽo. Vho ṅwa Khaḽo. Vho Ḽi ḓivha vhone vhaṋe. Fhedzi
musi zwi tshi ḓa kha u ṅwatekanya Ipfi…Ni so ngo vhuya na
zwi hangwa izwo! Musi Yesu a tshi ri, “Nṋe na Khotsi Anga ri
vhathihi,” ho ngo ri hu na vhararu. Huh? Musi havha vhaṅwe
vhoṱhe vhamitheo mihulwane ya Luṅwalo…
179 Muthu o ḓa kha nṋe vhuṅwe vhusiku uri a tsumbedze he nda
vha ndi tshi khou khakha hone, kana u amba nga ha vhuraru.
Ndi na khonani dza zwigidi dza u luga dzi tendaho kha vhuraru.
Vha kha heḽo Babele. Ndi na khonani nnzhi dza Vhuthihi kha
heḽo Babele, nadzo-vho. Ni a vhona? Fhedzi ho iteya mini? O ri,
“Ndi mbekanyo ya maipfi, Mukomana Branham. U ya tenda kha
vhuraru?”
180 Nda ri, “Zwo tou ralo.” Nda ri, “ndi ḓo dzhiya ipfi ḽau:
mbekanyo yamaipfi.” Nda ri, “U zwi tenda hani?”

A ri, “Ndi tenda khaMudzimumuthihi.”
Nda ri, “U ita zwo lugaho.” Ni a vhona?
A ri, “Ndi tenda kha uri hu na Mudzimu muthihi, na vhathu

vhararu kha Vhumudzimu.”
Nda ri, “Naa a u—a umutshudeni wa BIOLA?”
A ri, “Ee.”

181 Nda ri, “U pfala sa ene.” Nda ri, “Hezwo a zwi u ambeli
zwivhuya kha pfunzo yau.” Nda ri, “Vhathu vhararu, na
Mudzimu muthihi?” nda ri, “U ya nga Webster, henefho, hu teya
u vha vhuvha phanḓa ha musi zwi tshi vha muthu. U tenda kha
midzimu miraru, muṋe wanga.” Ni nga si vhe muthu ni so ngo
vha na vhuvha, ngauri zwi dzhiya vhuvha u itamuthu.

182 Ngauralo vha ri…Ori, “Zwo luga, Vho. Branham, u a ḓivha,
na vhone—vhone vhorathioḽodzhi vha nga si zwi ṱalutshedze.”
183 Nda ri, “Hezwo ndi zwone kokotolo. Ipfi a ḽi ḓi kha
rathioḽodzhi.” Uh-huh. Nda ri, “Bivhili ndi Nzumbululo yo
putelwaho, ‘Nṱha ha heḽi tombo Ndi ḓo fhaṱa Tshivhidzo
Tshanga, nahone khoro dza hele a dzi nga Tshi kundi.’” Ni a
vhona? Amen, khezwo henefho. Ni a vhona? Fhedzi musi zwi tshi
ḓa kha hezwo zwithu…Oo, nṋe-nṋe!
184 Zwino ri khou ṱoḓa u ṱavhanya nahone ra vala nga tshihaḓu
arali ri tshi nga ralo. Ndi khou teya u fhira maṅwe a haya
Maṅwalo na notsi, ni a vhona. Zwino, dzhielani nzhele, a vho ngo
vhuya vha hangwelwa zwe vha ita. Vho ita mini? Vho ḓiphina
nga phaṱhutshedzo. Ni so ngo hangwa izwo. Ndi khou ya u
zwi dovholola hafhu. A vho ngo vhuya vha zwi hangwelwa.
Elelwani, heyi theiphi i ya u mona na shango. Ni a vhona?
I tambiwa gammbani ngei Afurika, India, hoṱhe u mona na
shango; ya ṱalutshedzwa nga nyambo dzo fhambanaho; nahone
kha gammba dzo fhambanaho, fhethu ho fhambanaho. Tshivhi a
tsho ngo vhuya tsha hangwelwa. Mini? Vho…
185 Ni ri, “Zwo luga, Mudzimu kha rendwe, ndo—ndo ita hezwi.
Ndo—ndo—ndo ita hezwi. Ndo ḽamana ya Ṱaḓulu. Ndo…”
186 Ee, vho ralo, navho-vho. Huno Yesu o ri, “Vho ralo, muṅwe
na muṅwe wavho, vho fa.” Fhedzi musi zwi tshi ḓa kha
Mulaedza wa vhukuma, hune, a vha teyi u kwasha Mulanga,
na luṅwe lushaka. Mudzimu o vha a wa phandekanyo nahone
A fhandekanya havho vhathu, nahone ho vha hu si na zwe vha
vha vha tshi khou teya u ita na vhaṅwe, u dzea kha muṅwe
muthu. Huno tsha ngoho, Tshivhidzo tsha vhukuma na Muselwa
waKristo, vho ṱumanywa naKristo ane a vha Ipfi. Huno a ni dzei
kha tshiimiswa na tshithihi, dinomineisheni ifhio na ifhio. Ni
dzule kokotolo na Kristo na heḽo Ipfi, sa muthu ni noṱhe. U zwi
ita ndi phandekano ya Lini na lini kha Mudzimu. Ndi fulufhela
uri noṱhe no zwi pfesesa.
187 Zwino, kha ḽiṅwalwa ḽashu, ho vha hu tsini na Tshimima
tsha Paseka; o vha a khou ya. Tsho vha tshi tshifhinga tshi
ṱungufhadzaho. Vhathu vho vha vho eḓela nga nnḓa ha khoro.
Paseka iṅwe na iṅwe yo ita hezwi. Vho vha vha nnḓa vho eḓela
fhasi mavuni. Nga ngomu ho vha ho ḓala na zwoṱhe. Ho vha hu
paseka. Ho vha hu na ndavhelelo khulu ngomu afho. Muya wo
vha wo ḓadzwa. (Zwino, nga miniti i yelaho kha miṱanu ndi ḓo
vha ndo fhedza, Murena vha tshi funa, kana ya fumi.) Muṅwe na
muṅwe o vha o vhewa mulandu.
188 Lavhelesani, hu na kiḽasi tharu dza vhathu henefho. Ni a
vhona, ho vha hu na ndavhelelo khulu. Vho zwi ḓivha uri hoyu
muthu a so ngo ḓoweleyaho o vha a tshi khou ḓa tshimimani.
Vhaṅwe vhavho vho Mu funa; vho Mu tenda. Vhaṅwe vhavho
vhoMu vhenga; vhunzhi havho vhoMu vhenga. Huno nga nṱhani

ha uri muṅwe o Mu funa nahone muṅwe a Mu vhenga, muthu
wa vhukati ho ngo ḓivha uri a ite mini. Ni a vhona? A vho
ngo ḓivha. Dzhielani nzhele, muya wo vha wo ḓala ndavhelelo.
Muṅwe a tshi ri, “Musi a tshi swika nṱha hafho, ndi a ni vhudza
uri ri ḓo Mu vhidza…Ri ḓo Mu ṋeya mulingo wa Ipfi. Ri ḓo Mu
imisa nṱha hafho tsini na tshifhe muhulwane. Ri ḓo vhona uri
vhuṱali Hawe hu hani vhu tshi vhambedzwa na Kayafa.” O no
zwi sumbedza izwo. Ni a vhona?
189 “Fhedzi ri ḓo ita hezwi: Ri ḓo vhona…ndi a ḓivha
uri vhaṅwe vha vharangaphanḓa vhahulu vha ḓo Mu fara.
Mutukana, vha ḓo shishinikisa hoyo muṱhannga wa kale. Vha
ḓo ita uri A ḓivhe zwe A vha a zwone, musi vha tshi ita zwa u
tamba na vhotshifhe vhashu. Mutukana, vha a ḓivha zwine vha
khou ita. Vha tou vha vhathu vho ṱalifhaho. Vha a ḓivha zwine
vha khou ita.”
190 Vhaṅwe vha ri, “Ndi a vhilahela uri vha ḓo ita mini nga hoyo
muṱhannga.”
191 Vhaṅwe vha ri, “Oo, ndo Mu lindela a tshi bvelela. Mudzimu
u Nae. U tou vha ḽia Ipfi. Oo, ndi khou—ndi khou sokou ṱoḓa u
Mu vhona.” Ni a vhona? Oo, vho vha vho khethekana. Zwino, ni
a vhona, vhe vha Mu ḓivha nahone vha Mu tenda, vho vha vha
tshi ḓo ḓivha uri ndi ifhio khoro ine vha teya u lindela khayo. Ni
a vhona? Vho ḓivha uri ndi ifhio nḓila ye A vha a tshi khou ḓa
ngayo. Hu na ndavhelelo khulu, fhedzi ni a ḓivha, a hu ngo vha
na vhanzhi vho Mu vhonaho. Ni a vhona, hu na vhanzhi vha so
ngoMu vhonaho. Zwo tou ralo na ṋamusi.
192 Vhaṅwe vhavho vha ri, “U tou vha muthu wa u luga. Oo, a
hu na tsho khakheyaho Khae. Sa Napoleon, Washington, o vha a
muthuwa u luga. Fhedzi, oo, sa mufunzi, hai, hai.”
193 Vhaṅwe vhavho vha ri, “Oo, U tou vha muthu wa u luga.
Oo, U tou vha—U tou vha o ṱanganana, ndi zwezwo fhedzi. Ndi
muthuwau luga. A hu namuthu ane a nga amba vhuvhiHawe.”
194 Vhaṅwe vha ri, “Hai, U tou vha—U tou vha diabolo. Ndi
nga tou ni vhudza uri—uri zwithu zwa u vhalwa ha muhumbulo
na zwiṅwe zwithu, na uri—uri hetsho ndi tshiporofito tsha
mazwifhi. Tshi hanedzana na maitele ashu. Ni so ngo tenda
tshithu tsho raloho.”
195 Huno muṅwe, a ri, “Vhugala kha Mudzimu, Ndi Mudzimu.
Ndi a Mu ḓivha. Ndi a vhona.” Huno vho vha vho lindela.
Zwino heyo ndi nḓila ine ra ima ngayo ṋamusi, fhedzi tshithu
tshi fanaho: Ipfi ḽo ḓoliswaho kha ino awara; Tshikhathi tsha
Tshivhidzo tsha Laodekia.
196 Zwino ri khou ya u vala nga u amba hezwi. (Lwa
tshikhalanyana.) Zwigwada zwiraru zwo Mu lindela. Zwo ralo
na ṋamusi, izwo ndi zwone, zwiraru. Dzhielani nzhele, vhatendi
vho vha vha tshi khou huwelela. Ni a vhona? Ni a vhona?
Vhushumeli Hawe ho Mu vhangela uri a fuṅwe nga vhaṅwe,

a vhengwe nga vhaṅwe, na hone a mangalwe nga tshiṅwe
tshigwada. Ni a vhona? Vhushumeli Hawe…Ntendeleni ndi
topole izwo hafhu. Vhushumeli Hawe, tshini na tshini tshe tsha
vha tshi tshone…Ri a ḓivha zwino, Ho vha hu Ipfi. Fhedzi
vhushumeli Hawe ho ita uri vhaṅwe vhathu vha Mu fune. Vho
vha vho telwa u ita zwenezwo. Ni a vhona, vho zwi tenda. Vho
zwi vhona. Ho vha hu si tshe na…MusiNathaniele a tshi bvelela
hafho nṱha, nahone—nahone A amba nae zwe a ita vhunga izwo,
a ri, “Mufunzi, U Murwa wa Mudzimu. U Khosi ya Isiraele, a hu
na mbudziso muhumbuloni wanga.”
197 Simoni o vha o ima henefho, a ri, “Oo, Andrea, a thi khou ya.
Ndo no pfa nga izwo zwithu zwoṱhe.”
198 “Fhedzi,” Andrea, “u teya u ḓa. U teya u ḓa, itau ḓa tshiṅwe
tshifhinga na nṋa.”
199 Huno musi A tshe o dzula henefho, Yesu a mu vhona a tshi
khou bvelela, ni a ḓivha, a tshi khou bvelela. A ri, “Dzina ḽau ndi
Simoni. U murwa wa Yona.” Ho vho hu si tshe na mbudziso. Ni a
vhona, ho vha hu zwezwo fhedzi. Vho vha vha henefho. Vho zwi
tenda. Vho zwi vhona. Vho zwi ḓivha uri hezwo ndi zwone zwe
Mesia o vha a tshi teya u ita musi A tshi ḓa.
200 O teya u vha Muporofita, ngauri Mushe o ri, “U ḓo
vha Muporofita.” Huno hedzo thima-thimo dzo vha dzi hone
lwa miṅwaha ya maḓana maṋa hu si na muporofita, zwo
dzhia muporofita u zwi ṱanḓavhudza, tshifhinga tshoṱhe kha
tshikhathi tshiṅwe na tshiṅwe. HunoO vha o ima henefho.
201 Ho vha hu si na mbudziso khavho. Vho vha vho lindela
henefho na maṱari a mitshevho zwanḓani zwavho, “U ḓo bvelela
hu si kale.” Vho lindela!
202 Ḓorobo yoṱhe, mazhuluzhulu. Vha ri, “Hetshiḽa ndi
tshigwada tsha vhathu vha vhusweleli ho kalulaho tsho
kuvhangano afho khoroni.”
203 Muṅwe a ri, “Ndi a vhilahela uri U ḓo ita mini musi A tshi
bvelela hafha nṱha. Ni a ḓivha, ndi—ndi a tenda zwavhukuma
uri U wa khole-khole. Ndi a tenda uri U na ṋayo ya luvhuḓa
ine A ḓiphumula ngayo nḓevheni Yawe, ni a ḓivha, kana tshiṅwe
tshithu tshi ngaho itsho, ni a ḓivha.”
204 Huno sa vhunga vha tshi amba ṋamusi, “Oo, ndi thaidzo ya
muhumbulo. Ndi—ndi tshiṅwe tshithu…” Vha ya kona u zwi
ṱalutshedza zwoṱhe.
205 Muṅwe a ri, “Ndi diabolo. Dzulani kha ino thungo ya ḓorobo.
Ni so ngo ḓibaḓekanya na izwo. Ni so ngo dzhenelela kha uyo
muṱangano. Ni so ngo tsela fhasi afho, ni a vhona. A ri nga
ḓibaḓekanyi nazwo.” Zwigwada zwiraru zwa vhathu.
206 Zwino lavhelesani. ZwinoA bvelela a tshi gidimisa ḓoroboni.
Zwe Ipfi ḽa amba kokotolo uri U ḓo zwi ita. A tshi gidima nga
donngi ṱhukhu, a tshi ḓa ḓoroboni. Havho vhe vha vha vha vha

sa lavhelesi kha maitele, vha sa lavhelesi kha Thembele, vha sa
lavhelesi kha hezwi zwiṅwe zwithu zwoṱhe, vha sa lavhelesi kha
vhotshifhe, zwine vha teya u amba. Havho vho Mu tendaho, vho
vha vho ima henefho na maṱari a mutshevho zwanḓani zwavho.
Vho tou lindela mutshimbilo wa u thoma. A ni ngo vha pfa vha
tshi ri, “Ndi nnyi uyu a no khou bvelela?” Oo, hai! Vho vha vha
tshi ḓivha uri ndi Nnyi we a vha a tshi khou bvelela. Vho ḓivha
zwe Ipfi ḽa amba. Ni a vhona? Huno tshiṅwe tshigwada, ni vha
vhona murahu ḓoroboni? Huno musi vha tshi pfa heyi phosho:
“Hosiana kha Khosi! Hosiana kha Khosi i ḓaho nga Dzina ḽa
Murena. Hosiana! Hosiana!”Huno na u tzhemelela hoṱhe!
207 Vhotshifhe vha gidimela nnḓa uri vha vhone uri iyi nḓaḓo
ya vhurereli yo vha i nga ha mini. Huno vhathu vha ri, “Ndi
nnyi uyu?” Ndi ngani vho vha vha afho, khonani? Tshimima tsha
vhurereli! Mudzimu muthihi we a ita uri vha ite itshi Tshimima,
o vha vhudza uri U ḓo ḓa sa zwenezwo, nahone vha huwelela,
“Ndi nnyi uyu?”
208 Tshifhinga a tsho ngo shanduka. Vhathu vho vhumbwa
zwi fanaho sa zwe vha vha vha zwone. Vhahevheru 13:8, “Ha
shanduki mulovha, ṋamusi na lini na lini.” Zwino ndi khou
ya u vala nga u amba hezwi: Mbudziso a i tsha vha yavho.
Vho vhudzisa, “Ndi ene nnyi?” Fhedzi nga 1964, mbudziso ndi:
“Iṅwi ni ri ndi Ene nnyi?” Ezwi zwoṱhe zwi nga ha mini? Naa
no ima u ṱola Maṅwalo? Inwi ni elekanya uri ndi nnyi Uyu?
Naa ndi tshipengo tsha muhumbulo? Naa ndi tshiṅwe tshithu
tsha ḓaka tsho bvaho sogani ngei huṅwe fhethu, sa zwe vha
amba, “Yohane o vha a muthu, wa ḓaka, a ngwandamedzaho
vhathu maḓini nnḓa hafho.” Musi, Yesaya o amba uri u ḓo
ḓa, murangelaphanḓa. Maḽiaxe o ri u ḓo ḓa henefho kokotolo.
Avho vhaporofita vho ri, “Hoyu muporofita u ḓo vuwa u zwi
rangelaphanḓa.” Huno o vha a henefha.
209 Vha ri, “Hoyo ndi muthu wa ḓaka. Ṱutshelani kule nae.
Ni a vhona? Ni so ngo ḓibaḓekanya nae.” Huno afha hu
bvelela Mesia, kokotolo zwe Luṅwalo lwa amba, “Uri U ḓo
dzhena ḓoroboni o ṋamela mbongola. Vhulenda na u khuthala,
nṱha ha mbongola, a tshi khou dzhena ḓoroboni, uri Maṅwalo
a vuledzeye.” Huno afha ha ima vhathu kha tshimima tsha
vhurereli, vhunga Biḽiamu, kha tshimima tsha vhurereli, vha tshi
ri, “Ndi nnyi uyu?”
210 Huno ṋamusi, Maṅwalo o fulufhedzisa kha ino awara,
khonani, Zwi khou vuledzeya henefha vhukati hashu, awara na
awara. Inwi ni elekanya uri Ndi mini? Kha ri gude nga Hazwo
musi ri tshi kotamisa ṱhoho dzashu.
211 Mudzimu a funeaho, roṱhe ri khou elekanya zwavhukuma,
vhudzivhani, ngauri ri teya u ita izwi. Zwi zwanḓani zwashu,
Murena. Ri a Vha vhona, vhone Khosi khulu. Ri vhona uri Vho
fulufhedzisa ḽone Ipfi. Ro vha ri tshi lavhelesana na izwi lwa

miṅwaha, uri tshino tshifhinga tshihulu tshi swike, tshine ra
khou tshila khatsho zwino. Ri vhona Ipfi Ḽavho ḽo ḓoliswaho
kha vhathu Vhavho, vha Tshi ḽi tshila, zwe Wa amba kokotolo
uri zwi ḓo iteya. Ri vhona tshigwada tsha Saṱhane tsho ḓoliswa
nnḓa hafho. Huno ro Zwi vhambedza umona na shango, murahu
na phanḓa kha ḽone Ipfi, ngauralo a hu nga vhi na tombo ḽi no
ḓo sala ḽi so ngo tibulwa. A thi ḓivhi uri Wo ta nnyi uri a tshile,
Murena. A si mushumowanga u ḓivha izwo, hezwo ndimushumo
Wau. Fhedzi ndi mushumo wanga u sudzulusa tombo ḽiṅwe na
ḽiṅwe. Mudzimu nthuse, thusa vhaṅwe vhathu vhane vha zwi
tenda. Sudzulusa tombo ḽiṅwe na ḽiṅwe, Murena, uri hu si vhe na
tshithu tsheWa tshi ta fhedzi tshine tsha ḓo zwipfa.
212 Ri khou ṱoḓa u vhona u vhuya Havho, kha uno murafho
washu, Murena. Ri a zwi tenda. Ri a tenda uri—uri hu na ḽiṅwe
Ḽavhuṱanu ḽa Mutshevho; Ḽavhuṱanu ḽa Vhuḓi na Ḽavhuṱanu
ḽa Mutshevho. U vhambwa ha Tshivhidzo Tshau, fhedzi gundo
ḽashumusi U tshi bvelela u tshi dzhena ngomu.
213 Ri a rabela, Mudzimu, uri U fhaṱutshedze, ṋamusi, vhathu
Vhau. Fhaṱutshedza tshino tshivhidzo tshiṱuku. Fhaṱutshedza
uyu mufunzi a funeaho na murwa wawe hafha, Mukomana
Outlaw na—na murwa wawe; vhoṱhe Jimmy Muhulwane. na
Muṱuku. Fhaṱutshedzamuṅwe namuṅwe a re ngomu afha.
214 Mudzimu, ngavhe ri sa sokou ḓa hafha ano matsheloni…
Ngavhe ndi…ndi sa sokou reila u bva Tucson u tou itela u
sokou…Arali ndi na tshikhala tsha u amba na vhaṅwe vhathu,
Murena, ho—ho vha hu si u—u ṋeya vhugala tshithu fhedzi hoyu
Muthu, ane vhathu vha khou akhamala uri ndi nnyi. Vha a zwi
ḓivha uri muthu a nga si ite hezwi. Vha a zwi ḓivha uri zwi kule
na muthu u ḓivha hezwi zwithu. Fhedzi vhathu vha ri, “Zwi tou
vha mini?”
215 Murena, ri a ḓivha uri Ndi Vhone. Ndi Yesu Kristo, kha
muthu wa Muya Mukhethwa. Ndi Ene Muya Mukhethwa. “Ndi
bva ha Mudzimu. Ndi vhuyelela ha Mudzimu.” Huno ri vhona
Khavhu khulu ya Mulilo vhukati hashu, Murena, zwi fanaho na
zwe vha ita kha tshipiḓa tsha u ranga tsha Bivhili na Mushe. Ri
I vhona vhukati ha Bivhili musi Paulo a nḓilani yawe ya u ya
Damaseko. Ri a I vhona. Zwino ri I vhona hafha kha tshifhinga
tsha vhufhelo. Zwiraru ndi khwaṱhisedzo. Ho vha Mulaedza
tshifhinga tshoṱhe.
216 Mudzimu, vhanna vhanzhi na vhasadzi a vha tsha farelela
kha mikhuvha yavho na maitele. Fhedzi ngavhe vha tshi bva
kha izwo zwithu, vha ṋetshedze matshilo avho lwo fhelelaho kha
Mudzimu na u tenda; hu si u sokou fulufhela kha nganea na
zwithu zwa muthu, fhedzi u fulufhela kha Mudzimu a Tshilaho.
Musi idzi holodeni dzi tshi khou iteya, tshililo tshi kha ḓi vha:
“Ndi nnyi uyu? Zwi tou vha mini? Izwi zwoṱhe zwi nga ha mini?”
Vhathu vha vhurereli vha amba tshiḽa tshithu tshithihi. Huno

NdiMurena Yesu a sa shanduki, o itwa ṋama kha vhathu Vhawe,
a tshi ḓolisa Ipfi Ḽawe u itela Muselwa. Huno vha nga si kone u
Zwi pfesesa. Vho hangeneya nga maanḓa kha Laodekia, u swika
hune a vha ḓivhi uri Zwi nga ha mini. Fhedzi muporofita o ri,
“Hu ḓo vha na Tshedza nga madekwana.” Ngauralo zwino, ri
khou lavhelesana Natsho, Murena. Iḓa, Murena, fhaṱutshedza
muṅwe na muṅwe.
217 Ṱhoho dzashu dzo kotamiswa zwino, na mbilu dzaṋu. Ni a
tenda uri izwi ndi Ngoho? Ni a ralo? Itanu imisa tshanḓa tshaṋu,
ni ri, “Ndi a ralo u tenda uri izwo ndi Ngoho, uri ri khou tshila
maḓuvhani a u fhedza. Ri fhano zwino nahone ndi a tenda uri
ro hanganeya…” No vha ni kha muṱangano ḽiṅwe ḓuvha, musi
gorou, ṱaṱa…No dzhiela nzhele, a ro ngo vha na tshiimiswa
tsho no tevhela hezwi. Ndo vha fhano na mufunzi waṋu u bva
kale, nwaha na nwaha. Kanzhi, mivhili kana miṅwaha miraru
huno tshi a ḓiimisa. A tshi ngo ḓiimisa tshino tshifhinga. Tshi
nga si ralo. Gwati ḽo bvela kule Khatsho, fhedzi a hu tshe na
iṅwe mvelaphanḓa. Gorou, vhushumeli ho humela murahu kha
nḓila ye ha vha hu ngayo u rangani. Ndi Yesu Kristo vhukati
hashu, khonani. Hu si muthu, fhedzi Muthu Kristo Yesu ane a
khou tshila kha inwi, nahone a khou ṱoḓa u vha tshipiḓa tshaṋu,
na inwi na vha tshipiḓa Tshawe. Naa ni nga si Mu ṱanganedze
ṋamusi?
218 Naa u hone fhano a sa athu u ṱanganedza ndovhedzo ya
Muya, na zwino? Zwino ni ri, ‘Mukomana Branham, ndi a u
vhudza, ndo huwelela tshiṅwe tshifhinga.” Hezwo ndi zwavhuḓi.
“Ndo vhuya nda amba nga dzindimi.” Hezwo ndi zwavhuḓi nga
maanḓa, nazwo-vho. Fhedzi naho zwo ralo hezwo a si zwone
zwine nda khou amba nga hazwo. Ni nga huwelela hani na amba
nga dzindimi na landula Ipfi? Vhuṱanzi haMuyaMukhethwa ndi
u tenda Ipfi Ḽawe. Zwo vha nga u ralo kha tshikhathi tshiṅwe
na tshiṅwe arali ni tshi nga ṱanganedza Ipfi. Havho vhotshifhe
vho kunda Yesu lwa maela dza miḽioni musi zwi tshi ḓa kha
mitshelo ya Muya: u dzika, na mulalo, na vhulenda, u khuthala.
O kherukanya zwivhidzo, a vha rahekanya; nahone a kherukanya
vhathu, nahone a vha vhidza “ṋowa mahatshini” na zwiṅwe
zwoṱhe. Ni a vhona? Fhedzi O vha a heḽo Ipfi. O vha a heḽo Ipfi.
Ndi zwenezwo: tendaniMudzimu.Mudzimundi Ipfi. Ḽi tendeni.
219 Arali ni sa athu u vhuya na ṱanganedza ndovhedzo ya
Tshikriste, hu na tivha hafha. A ni athu u ṱanganedza Muya
Mukhethwa wa vhukuma, hezwo zwi ni ita uri ni ḓivhe uri Ipfi
ḽiṅwe na ḽiṅwe ḽa Mudzimu ndi Ngoho; ni ri, “amen” Khaḽo
nahone na Ḽi tenda nga mbilu yaṋu yoṱhe, zwenezwo ni nga
kona u U ṱanganedza ano matsheloni. Huno zwenezwo a ni
nga akhamali uri uyu Ndi nnyi ane a ita uri vhathu vha tshile
nga nḓila ine vha ita ngayo. Ni ḓo zwi ḓivha uri Ndi mini.
Arali ni si na heyo tshenzhemo, ni ḓo ri, “Mukomana Branham,
nnyelelwe kha thabelo yau, nahone ndi ḓo imisa tshanḓa

tshanga”? Huno ni ri, “Huno ndi ḓo—ndi ḓo…” Mudzimu a ni
fhaṱutshedze. Mudzimu a ni fhaṱutshedze, inwi, inwi. Mudzimu
a ni fhaṱutshedze, izwo zwo luga. Mudzimu a ni fhaṱutshedze,
zwo luga.
220 O Mudzimu, musi muzika u tshi tamba zwa vhuḓi…Oo,
Ndi wa vhuḓi! Zwo tou ralo. “Mulanguli, Mukololo wa Mulalo,
Mudzimu Ramaanḓa, Khotsi wa lini na lini.” Ndi rabela uri
U ṋeye havha vhathu, Murena. Ndi nga tou rabela fhedzi. Ndi
zwezwo fhedzi zwine nda ḓivha u ita, ndi u vha humbetshela.
Vho imisa zwanḓa zwavho. Ndi khou ita sa zwe nda vha
fulufhedzisa uri ndi ḓo ita, ndi khou rabela uri U vha fhe
hetshi tshezhemo tshihulu; hu si vhuṅwe vhuḓipfi-vho, fhedzi
tshenzhemo tsha vhukuma; u ṱangana naMudzimu sa zweMushe
a ita ngei mavuni kha Vhugala ha Shekinah; nahone hu si
hafho fhedzi, fhedzi na u sa dovha u ṱutshela iḽo Ipfi, u dzhena
kha Shango ḽa Pfulufhedziso Naḽo. Mudzimu, zwi tendela kha
muṅwe na muṅwe wavho, ano matsheloni.
221 Hu na malwadze vhukati hashu ṋamusi, Mudzimu. Ri rabela
uri U fhodze izwo. Fhodza muthu muṅwe na muṅwe a lwalaho,
muṅwe na muṅwe a na ṱhoḓeya. Zwi tendele, Murena. Ndi Vhau
zwino. Ndi vha ṋetshedza Iwe ngaDzina ḽa Yesu. Amen.
222 Ndi humbela pfarelo, ndo fhedza hafha nga awara mbili.
Fhedzi lavhelesani, ni na vhusiku hoṱhe. Ni nga ya hayani
nahone na fhola nahone na eḓelanyana. Fhedzi ni so ngo hangwa
zwe nda ni vhudza. Ndo ni vhudza u bva mbiluni yanga. Ndi
a zwi ḓivha uri zwi pfala sa zwi so ngo ḓoweleyaho. Miṅwaha
miṱuku yo fhiraho ndo ḓa Phoenix hafha na vhoinwi vhathu, ndi
tshi fhodza vhalwadze nga thabelo ya lutendo. A tho ngo vhuya
nda zwi ṱalutshedza, ndo vha ndi sa ṱoḓi u zwi ṱalutshedza. Ndo
sokou lavhelesa nahone nda vhona zwine vhathu vha ḓo ita, nda
sokou lavhelesa u edziselwa na zwithu zwi tshi takuwa. Zwo vha
zwithu zwihulu kha nṋe u zwi lavhelesa.
223 Fhedzi zwino, ndi ḓa kha inwi na Mulaedza we itsho
tshiga tsha u kwaṱhisedza. Tshivhidzo tsho ita mini…Hai, a
tsho ngo vhuya tsha dinomineita. Fhedzi ho iteya mini kha
dzidinomineisheni nga nnṱhani ha iyi mvuseledzo? Vho ita mini?
Vho dzhena tswititi kha Laodekia. Dzimiḽioni na dzimiḽioni, na
doḽara dza biḽioni dza shelwa khazwo, nahone zwa sokou…
nahone tsho no vha tshihulu na u pfuma nahone tshi fhaṱa
zwithu zwi ḓuraho doḽara dza miḽioni na zwiṅwe zwi ngaho
izwo. Huno u ṱanganedza Mulaedza? Hai ngoho. Vha U rahela
kule. Zwi tou vha mini? Gwati u ya kule na gorou. Zwino gorou
i teya u vha nga yeneyo nḓila, u itela u eḓela Vhuhoneni ha
Murwa uri i vhe Mafhungo maḓifha o fhelelaho, thoro kwayo
u itela Mulanguli. Naa a ni nga Zwi tendi? Ndi nnyi Uyu, zwo
ḓiralo? Ndi Ene nnyi? Naa A nga vha a muthu? Naa Tshi nga vha
tshivhidzo? Naa I nga vha dinomineisheni? Ndi Yesu Kristo, a sa
shandukimulovha, ṋamusi, na lini na lini. Naa ni aMu tenda?

224 Ndi a vhilahela zwino, nga u losha huṱuku murahu ha
Mulaedza u tumulaho u ngaho uyo,…Khaladzi, mini-ha nga u ri
ṋeya wone—wone—wonemuzika, na vhuimbeleli vhuṱuku hafha,
nga haNdi AMuFuna. Naa ni a ḓivha luimbo lwa kale?

Ndi a Mu funa, ndi a Mu funa
Ngauri O ranga u mpfuna,
A badela u tshidzwa hanga
Kha i rotholaho, Khaḽivari ya swiswi.

225 Naa ni ḓo luimba na nṋe? Vhoinwi noṱhe zwino, kha u losha.
Itanu—itanu losha na nṋe.

Ndi a Mu funa,…

Zwino, elelwani, sa theḽevishini, U kha lufhera lwaṋu.

Ngauri O ranga u mpfuna
Huno a badela u tshidzwa hanga
Kha Khaḽivari.

Naa ni a limuwa uri izwo zwi ambamini? Na ni nga ralo? Naa
ni a wana vhudzivha hazwo, zwe A ita?

Ndi a Mu funa,…

A thi Mu vhoni, fhedzi U fhano. Ndi na vhaṱumani vhuṱuku
ho dzulaho hafha vhune ha khou ṱanganedza, tshithu tshiṱuku
tsho fungaho mbiluni yanga. Ndi a zwi ḓivha uri zwi sumbedza
Ene. U fhano.

…o mpfuna
Huno a badela u tshidzwa hanga
Kha Khaḽivari.

226 Zwino, ndi khou ṱoḓa ni tshi ita hezwi, musi ri tshi lu
ṅuṅuna. Zwino ro ṱanganana musi zwi tshi ḓa kha zwe ra
vha ri zwone. Elelwani, vhubvo hanga ho vha hu Katoḽika. Ni
a vhona? Zwino ri tshigwada tsho ṱangananaho ngomu afha,
fhedzi zwino ro bva kha izwo zwithu. Ri wela kha Kristo. Ri
Vhawe. Zwinomusi ri tshi khou imba hezwi, kha ri rembuluwe ri
khaḓane zwanḓa. A ni teyi u tou takuwa. Itanu ri, “Mudzimu a ni
fhaṱutshedze, murathu. Mudzimu a ni fhaṱutshedze, khaladzi,”
musi ri tshi zwi ita, kha mufhe wa vhuḓi wa Vhakriste. Ndi a
tenda Mudzimu u a zwi takalela u loshiwa. Naa a ni elekanyi
nga u ralo? Mu losheni. Ene…Mudzimu ndi tshiloshiwa. Huno
ri khou ṱoḓa u Mu losha. Huno ri zwi ita hani…? Ni funane
nga tshaṋu. Ni ṱoḓa u farana… “Zwine na ita havha, ni zwi ita
kha Nṋe.”
227 Kha ri lu imbe zwino, huno—huno ri khaḓane zwanḓa,
nahone ri loshe na…

…ngauri O…

Mudzimu a ni fhaṱutshedze.

Oo, ndi a Mu funa, ndi a Mu funa
Ngauri O ranga u mpfuna
Huno a badela u tshidzwa hanga
Kha…

228 Ndi a vhilahela, naa izwo zwi a fhisa mbiluni yaṋu? Naa
tshi hone tshithu ngomu afho tshine tsha sokou vha—tsha sokou
vha tsha vhuḓi? Ni a ḓivha, ni ḓipfa unga ni nga sokou takalela
u Tshi dzhiya ngomu afha na Tshi kuvhatedza. Huh? Naa ni
ḓipfa nga iyo nḓila mbiluni yaṋu? Arali ni sa ralo, khonani,
londani. Ni kha vhuimo vhu ofhisaho, ni a vhona, arali hu si
na lufuno lwa vhukuma ngomu hafho, tshiṅwe tshithu, “Ndi
A Mu Funa.” Hu si luimbo fhedzi, fhedzi vhungoho. O ranga
u ni funa. Ndo vha ndi tshi ḓo vha ndi ngafhi, ṋamusi…ndi
na miṅwaha ya fuṱhanu-ṱhanu. Vhutshilo hanga vhu ḓo guma
hu si kale. Ni a vhona? Huno zwe nda…A badela u tshidzwa
hanga…Mukomana Trow, no vha ni tshi…? [Murathu u amba
u bva kha tshivhidzo—Mudz.]
229 No vhu pfa vhuṱanzi, “U tshidzwa.”

U tshidziwa nga maanḓa Awe Mahulu,
U tshidziwa u ya kha vhulapfu ha vhuḓi!
Vhutshilo zwino ndi havhuḓa dakalo ḽanga ḽo
fhelela,

Ngauri ndo tshidziwa!
230 Ni zwi ḓivha hani? Muya wanga u tendelana na Ipfi Ḽawe uri
ndo fhira u bva lufuni u ya Vhutshiloni.
231 Ndi a livhuwa, Vhakriste vha funeyaho. Hezwo zwi nnyita
wa vhuḓi. Ndi a takalela u ḓa fhethu hu ngaho afha hune
nda pfa ndi hayani. Zwi a nkonḓela u ṱuwa. Ndi dzulela u
elekanya, lavhelesani kha iyo watshi; nahone—nahone ndi vhona
ṅwananayana wanga o dzula henefho, a tshi ndzungudzela
ṱhoho, na u lavhelesa fhasi sa izwo; na—na murwa wanga, o
dzula nṱha hafha, a tshi ri, “Ndi mini—ndi mini zwine wa kha
ḓifarelela zwone afha?” A thi ḓivhi. Ndi tou takalela u mona
henefha…ni a ḓivha. A thi ḓivhi. Ndi takalela vhuḽedzani. Ni
a ḓivha, a thi vhu wani fhethu hunzhi (ni a ḓivha izwo), ndi
wana vhuṱuku tshifhinga tshoṱhe. Fhedzi ndi a ḓivha uri ndi
khou sendela henefho. Ni a vhona? Huno ḽiṅwe ḓuvha ndi ḓo
rera pfunzo yanga ya u fhedza, nda vala Bivhili lwa u fhedza.
Ndi khou ya u fara lwendo luṱuku zwenezwo. Ni ḓe u nndalela
tshiṅwe tshifhinga musi ndo ralo. Ni gonye, huno ri ḓo sokou
dzula fhasi lwa tshoṱhe, nahone ra amba sa zwe Mukomana Carl
a amba, na u tshila tshoṱhe.
232 Zwino lavhelesani, khonani, ndi khou ya u ni humbela
tshiṅwe tshithu tshine nda khou ṱoḓa ni tshi tshi ita. Zwino
ndo ni fareledza kha tshiswiṱulo tshaṋu. Ni a vhona? Huno
zwino, Mukomana Outlaw o ita tshiṅwe tshithu hu si kale…
A si kanzhi a tshi ita tshithu tshine a thi tshi takaleli. Fhedzi,

o dzhia munikelo u itela nṋe, ni a vhona. Ndi a vhilahela arali
muṅwe wavho a tshi ḓo humela murahu, nahone a humisela uyo
munikelo afho, nahone a ima muṋangoni. Huno inwi ni ye ni u
dzhiye huno ni renge tshiswiṱulo ngawo. Hetsho ndi tshifhiwa u
bva kha nṋe, u ḓa kha inwi. Ni a vhona? Ni ite izwo. Ni a vhona?
Hezwo zwi ḓo luga. Ndi muthu wa u luga. U dzulela…Ha athu
u vhuya a…A thi athu u ya fhethu kana tshiṅwe tshithu nnḓani
ha musi a—a tshi ṱoḓa u ita tshiṅwe tshithu tsha u nthusa. Heyo
ndi nḓila yawe.
233 Hu na vhaṅwe vhathu vho imaho hafha; ndi—ndi khou ofha
u vhidza madzina avho, zwi nga vhaisa zwipfi zwavho. Hu na
murathu wa vhuḓi ane a kha ḓi bva u ya Vhugalani, o ṱuwa
u ṱavhanya. Lutamo lwawe…U a zwi ḓivha uri ndi takalela
maḓaka, ngauralo o vha a tshi khou ṱoḓa u nthengela jipi. A
ho ngo mu tendela a tshi ita nga u ralo. Zwenezwo murahu ha
musi a tshi ṱuwa, mufumakadzi wawe muṱuku o vha a tshi ṱoḓa
u zwi ita, huno ndi si mu tendele a tshi ralo. Fhedzi vhatukana
vhoṱhe vha kuvhangana nahone vha gonya nṱha hafha…Huno—
huno hu na muṅwe murathu ane a ḓa kha tshino tshivhidzo, a ri,
“Mukomana Branham, ndo ita gariki dza muṱavha.” Ni a ḓivha,
gariki; kana zwine na vhidza zwiḽei. Huno a ri, “Ndi ḓo u itela
iṅwe yadzo.” Ndi si mu tendele. Ni a ḓivha zwe avha vhatukana
vha ita? Vha ita yone—yone jipi na tshiḽei tsha muṱavha zwoṱhe.
A thi athu u vhona i nga ho iyo.
234 Ubva khamuṱangano wa Tucson vhuḽa vhusiku, vha i reilela
nṱha dzharaṱani yanga, nahone vha ri, “Hetshi ndi tshifhiwa
tshi bvaho kha vhathu vha—vha Phoenix.” Ni a vhona, vha sa
ḓivhale khazwo vhone vhaṋe, vho sokou ri, “Oo, ndi riṋe roṱhe,
ni a vhona.” Hezwo ndi…Oo, ndi—ndi sokou ḓivha arali ndi
tshi nga vhuya nda dzhena Ṱaḓulu, ndo tshila na vhathu nga u
ralo. Hezwo zwi amba zwinzhi kha nṋe, ni a ḓivha, tshithu tsho
raloho; hezwi zwiṱuku…tshiṅwe tshithu.
235 Hezwo zwi nnyita uri ndi pfe nga yeneyo nḓila kha
Mukomana Outlaw hafha. Ni ri, “Zwo luga, Mukomana
Branham, ndi sokou…” Gonyani nṱha hafha kha zwiṅwe…
sokou nu wana huṅwe fhethu hune na swika kha u ni funa, na
u amba na inwi, na u amba nga ha Yesu. Huno—huno vhathu
vha…Zwo luga, ni a ḓivha, “Zwiṋoni zwa muthenga.” Ni a
ḓivha, zwi takalela u kuvhangana zwoṱhe nahone zwa amba
zwithu, zwa vha na vhuḽedzani zwoṱhe.
236 Huno ndi—ndi a livhuwa izwo, fhedzi a—a thi ṱoḓi munikelo,
murathu, khaladzi. Ndi…tshivhidzo tshanga tshi nṋeyamuholo
muṱuku wa doḽara dza ḓana nga vhege nahone ndo eḓana nga
uyo. Ngauralo ndi—ndi a zwi livhuwa. Zwino arali muṅwe wa
vhoinwi a tshi khou ṱoḓa u wana tshiswiṱulo tshawe, zwo luga,
muṅwe muthu u ḓo vha a murahu afho muṋangoni huno ni
ḓo wana tshiswiṱulo tshaṋu kha nṋe. Ni a vhona, zwi ḓo luga.
Vhaṅwe vha vhoinwi, ndo ni fareledza kha tshiswiṱulo tshaṋu.

Ni a Mu funa? Zwenezwo ni teya u funa nṋe ngauri ndi tshipiḓa
Tshawe. Ni a vhona? Amen. Heyo ndi yone mbuno ya uri ndi ni
fune. Murena a ni fhaṱutshedze.
237 Kha ri ime zwino. Ni so ngo hangwamiṱangano yashu i ḓaho.
Tshifhinga tshiṅwe na tshiṅwe ni vhe hone, sokou nu elelwa,
dzhenani. Ni dzula no ṱanganedzwa. Naa ni ḓo nthabelela? Ndi—
ndi muthu ane a ṱoḓa thabelo. Naa ni ḓo rabela? Ndi vhangana
vhane vha kona u limuwa ṱhupho, zwine nda teya u ita, na zwithu
zwo dzulaho phanḓa hanga? Huno ndi a ḓivha zwi no khou ḓa,
phanḓa ngei. Ni a vhona? ndi a kona u zwi vhona sa vhunga
ndi tshi kona u vhona zwiṅwe zwithu zwi tshi ḓa. Ndi a ḓivha
zwine zwa khou ḓa. Ni a vhona? Fhedzi a thi na tshifhinga tsha
u amba nga izwo. Kha ri ambe nga zwine zwa khou iteya zwino.
Ḽa-matshelo ḽi ḓo ḓi londola ḽone ḽiṋe. Ni a vhona? Ni a ralo…
naa ni ḓo nthabelela? Zwino, naa no imisa zwanḓa zwaṋu uri ni
ḓo nthabelela? Zwoṱhe zwo luga.
238 Mudzimu a ni fhaṱutshedze zwino. Ndi khou ya u humisela
tshumelo murahu kha mufunzi waṋu a funeyaho, Mukomana
Jimmy Outlaw. Mudzimu a ni fhaṱutshedze, Mukomana Jim. 



INWI NI RI NDI NNYI UYU? TSV64-1227
(Who Do You Say This Is?)

Hoyu Mulaedza nga Mukomana William Marrion Branham, u rangani wo ṋewa
nga Tshiisimane nga matsheloni a Swondaha, Nyendavhusiku 27, 1964, ngei
Tshivhidzoni tsha Dzina ḽa Yesu kha ḽa Phoenix, Arizona, U.S.A., wo dzhiwa kha
rekhodo ya theiphi ya maginete huno wa ganḓiswa u songo pfufhifhadzwa nga
Tshiisimane. Heyi ṱhalutshedzo ya Tshivenḓa yo ganḓiswa huno ya phaḓaladzwa
nga vha Voice Of God Recordings.

Nḓivhadzo ya nzivhanyedziso

Pfanelo dzoṱhe dzo londolwa. Heyi bugu i nga ḓi ganḓiswa 
nga tshiganḓisi tsha hayani u itela u shumiswa nga muthu 
ene muṋe kana uri i anḓadziwe, hu si na mbadelo, sa 
tshishumiswa tsha u phaḓaladza Mafhungo-maḓifha a Yesu 
Kristo. Heyi bugu i nga si kone u rengisiwa, u bveledzwa 
hafhu nga maanḓesa, ya poselwa kha website, ya vhulungiwa 
kha sisteme ya u wana mafhungo, ya ṱalutshedzelwa kha 
dziṅwe nyambo, kana ya shumiswa kha u ṱuṱuwedza u 
humbela tshelede hu si na thendelo yo ṅwaliwaho zwi khagala 
nga Voice Of God Recordings®.

U itela u ḓivha zwinzhi kana u itela zwiṅwe zwishumiswa zwi 
wanalaho, kha vha kwame:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


